
KƆKƆDZOE LA
 Nutome kpekpe sia si le—le Yuma la, enye gomekpɔkpɔ gãa

ɖe nam be mexɔ amekpekpe sia be magava ake. Míewɔ ɣeyiɣi
nyuiwo ŋudɔ, zi mamlɛ si míenɔ afisia. Eye esi mese be ele be matrɔ
va ake la, ede dzidzɔ lãme nam vavã, be mase ɖaseɖiɖiwo kple nya
nyui siawo tso amewo gbɔ, ke esia agado ŋusẽ wò vie.
2 Billy gblɔ nam be nɔviŋutsu si tso Las Vegas la, le takpekpe ɖeka
dim le nutomekpekpe la me le afima, mikpɔe enumake ne subɔsubɔ
la wu nu le afisia. Ɣeyiɣi le mía si, nenema wògblɔ, be míate ŋu aɖo
ɖeka anyi, keke va ɖo Dzove me, do ŋgɔ na Phoenix ƒe takpekpea teti
ko, mikpɔea, be míava Las Vegas. Eyata míelɔña afima yiyi ɣesiaɣi.

Mexɔ se be afimae Nɔviŋutsu Art Wilson nɔna tsã, eteƒe wɔ vie,
alo ɖewo egale afima fifia mahĩ. Eye wò—wòle biabiam tso asinye be
mava, eya kpakple Nɔvinyɔnu Wilson. Gomekpɔkpɔ mesu asinye tsã
ma o, ekema ɖewomahĩ esiae nye ɣeyiɣi la be mate ŋu ayi.
3 Ne minya kpɔ Billy Paul alo Nɔviŋutsu Roy Borders ko. Mesusu
be ele afiaɖe le afisia. Amea ɖe gblɔ be Nɔviŋutsu Roy va. Nɔviŋutsu
Pearry, Lee, alo wo dometɔ ɖeka ko, woawoe ate ŋu agblɔe na mi.
Minya ɖo ŋkeke na mí be míava ko.
4 Azɔ, mekpɔ osɔfo geɖewo le afisia, eteƒe medidi o, le woawo
ta dzi le dzɔyem fũ be mekpɔ nɔvinyewo. Edzrom be ɣeyiɣi nanɔ
asinye, be mayi aƒeme kpli mi hafi, elabena menya be miagbɔe nuɖala
nyuitɔwo wu le le dukɔa me. Enyo ŋutɔ.
5 Ke azɔ, Nɔviŋutsu Pearry kpɔ nu eve, le fiẽ sia, tsitre ɖe eŋu. Ede
dzesi nu eve tsitre ɖe eŋu azɔ. Wo ƒe ɖeka enye be, etso mikrofoni,
si le xexe afima. Esime, wo—wokpɔ wò fɔɖila le esia me, Nɔviŋutsu
Pearry. Nyemebui vavã nenema be ènye fɔɖila ya o. Gake wòe…
Amea ɖe le didim be yeaƒo nu. Ema nye nyuitɔ ɖeka.
6 Ke le ɣemaɣi, ake la, eyi ɖe afima henɔ dze ɖom. Egblɔ be,
“Woagagblɔea!” Enɔ egblɔm na Nɔviŋutsu Collins alo na wo dometɔ
ɖeka. Egblɔ be, “Fiẽnuɖuɖu la nyo ŋutɔ. Gakea,” ebe, “na magblɔe
na wò,” ebe, “ŋutsu ma Spaniatɔ kokoko wòanye alo nane nenema,
alo Mexikotɔ. Atadi la ve ŋutɔ ko nyemeɖu ema tɔgbe kpɔ o.” Eyi dzi
nenema, ke wònye aƒetɔa ŋutɔe wònɔ nu ƒom na.

Eɖo ŋu nɛ be, “Nyee nye aƒetɔa.”
7 Emae nye Texas, na wò. Míele eɖɔ ge ɖo, le Arizona afisia, madidi
o, (alo oa?), ne etsi míagbɔ afii.

8 Vavã la enyo be míanɔ afisia! Eye mebu be meɖi dzefenya o, ke
boŋ nukokoenya via ɖe ko. Esi ke, Aƒetɔ la Ŋutɔ hã doa nukokoe na
ame, minyae. Egblɔ be, “‘Herodes,’ miyi ɖagblɔ na abeyi ma bena,”
mikpɔea, “egbe Menya—nya gbɔgbɔvɔw̃o do goe; etsɔ ko Mezu ame
deblibo.” Ekema, Eya hã doa kokoe ame. Enyo, ema magblẽ nu le mía
ŋu o, nyemesusu nenema o, zi ɖeka va yi le ɣeyiɣia ɖe me.
9 Ke azɔ gamea yi vie. Eye, edziedzi la, me—meɖea gbeƒã gaƒoƒo
ene sinu. Eyata esia ya la, wòzu be menya nɔviŋutsu kple nɔvinyɔnu
si le afisia ƒe nudzeamewɔwɔ, le nutomekpekpe la me ta la, míatso
edzi kpɔtɔ, le zã sia me. Ke ɖeko…Megblɔe na Terry. Megblɔ bena…

Egblɔ bena, “Ɖee…Wòahiã na gaƒoƒo eve ƒe nyaƒoka?”
10 Meɖo ŋu nɛ be, “O, Terry. Esia nye nu—nuɖukplɔɖ̃oɖo.” Megblɔ
be, “Anɔ sigbe minuti blaetɔ̃ alo blaene aɖewo ko, aƒo nu na amewo
tso nane ŋuti.” Ema me la, medzea agbagba, hafi, ga sia ga me, esi
menya nenema ta.
11 Esime menye ɖevi sue la, amewo dona va ɖoa tom elabena
menye ŋutsuvi mawunyagblɔla, ŋutsuvi dzaa ɖeko, ɖekakpui. Eye
wogblɔna bena, “Enyo, Billy Branham, minyaa, ɖevi dzaa ko wònye,
mede suku kpɔ o, eye menya agbalẽ o.” Ke wovana sena nye nyati
tso kpokpokpowo, nye Kentucky ƒe Iŋlisigbea, ke—ke ale wo…nye
“hitwo,” kple “hain’two,” kple “totewo,” kple “carrywo.”

Abe le takpekpea ɖe me le afisia ene eteƒe medidi o, wogblɔ bena,
“Mí katã míatsi tre adzi dukɔa ƒe adãfiaha.”
12 Metsi tre hegblɔ be, “Kentucky denye xoxoa le gama ɖaa.”
Eyakoe nye dukɔ ɖeka hɔ̃ si menya, ekema emae nye dukɔ ƒe
adãfiaha, le nyea gbɔnye.
13 Eye azɔ, emegbe ne eva tsi la, togbɔ be, nukaŋutie, míe…ne ege
ɖe eme la, ele be nane nanɔ asiwò tsɔwu ema. Mikpɔea? Míatsɔ…
Paulo gblɔ be, ebena, “Esime menye ɖevi la, meƒoa nu abe ɖevi
ene eye mesusua nu abe ɖevi ene.” Àwɔ nu abe ɖevi ene. Gake
ne èle tsitsim ɖe dzi la, ekema nàdze egɔme, tso afɔeve gbãtɔwo
ɖeɖe dzi, eye nawɔ katakata adze anyi, agafɔ̃ ke àgatee kpɔ ake.
Ekema, le ɣeyiɣi ʋeea ɖe megbe la, àva ɖo afisi nàte ŋu azɔ ɖe fli
me dzɔdzɔe. Ke nenema wòle be míawɔ, mí abe atitsogasrafowo ene.
Fifiae nye ɣeyiɣi si me míazɔ le fli me dzɔdzɔe, le mɔgã ma dzi tẽ
ɖota Ŋutikɔkɔe me.
14 Mexɔe se vavã be míele agbe le xexe sia me ŋutinyawo ƒe ɣeyiɣi
mlɔetɔwo me. Mexɔe se vavã be Aƒetɔ ƒe Vava la tu aƒe, ɖewomahĩ,
wu alesi míawo míesusui. Eyata azɔ, hena minuti blaetɔ̃ aɖewo ko
le miaƒe gamea ŋu, alo nane la, medi be mahe miaƒe susu ava Ŋɔŋlɔ

aɖe si ŋudɔ medi be mawɔ abe nuxexlẽ ene la gbɔ, eye—eye magava
tɔ asi bubu geɖewo hã dzi le afisia. Me…

Nyitsɔa ɖe, esi mebɔbɔ nɔ anyi le aƒe me la, menɔ tame bum le
susu sia ŋuti. Ale mesusu be, “Enyo, nyemenya, ne mate ŋu aƒo nu tso
Ŋɔŋlɔ siawo katã ŋu o. ɖeko matsɔ akpaa ɖe le Eŋu ko, hena subɔsubɔ
kpuie siawo tɔgbe abe esi wɔ ge míala fiẽ sia ene.” Medi be magblɔ
nya ɖeka, esime mianɔ Psalmowo kem. Gbãtɔ la—la…Psalmowo 27
lia, medi be maxlẽ, kpukpui atɔ̃ gbãtɔwo.
15 Medi be magblɔ nya sia, kuɖe adzɔdola siawo ƒe Asitsala
Nyanyuie Blibotɔwo ƒe nutomekpekpe sia ŋuti.

Nɔvinyeŋutsu Pearry nɔ nu ƒom kuɖe agbalẽwo, kple nu bubuwo,
kpakple agbalẽ yeyewo siwo le wo si la ŋuti. Ame nenie ɖo ŋku
esime míewɔ nyaƒoka ma, si meɖe gbeƒã le Phoenix afima, le
takpekpegãwo dometɔ ɖeka me, sinye Amegãwoe, Game Kae Nye
Esi? Azɔ, emae nye agbalẽ la ƒe gɔmedzedze, miele ekpɔma, esime
nusiawo…nusia dzɔ la.
16 Mawu ƒe Nya ŋɔŋlɔa ƒe kpeɖodzi wɔnuku sɔgbɔwo li fũ akpa,
kuɖe gaƒoƒo sia ŋu, bene esia manye nane si le tetem ɖe mía ŋu
fifia lae o. Ɖeko míele…Enye nyateƒe kaka glo. Nusiwo mie…Aka
ɖe mo, na mi, ne mianya nusi le dzɔdzɔm vavã la ko. Mia dome
ame geɖewo, mi amedzrowo, ɖewomahĩ, miese alesi amesiawo tsi tre
he—hewɔ dzesidede siawo, be, “Gbedeasia ɖe na gaƒoƒo sia,” kpakple
nu bubuwo. Nusi gbɔ wodi be yewoaɖo la, enye Mawu ƒe ŋugbedodo
si li na gaƒoƒo sia, bena Edo ŋugbe le nusi wɔ ge Wòala ŋuti. Eye míele
Eyama kpɔm le Ŋɔŋlɔa nu wòle kpe ɖom edzi tututu abe alesi Wògblɔ
be Yeawɔ, le nɔnɔme ɖeka ma me. Wogblɔe do ŋgɔ, ɖeko wòle eme
vam pɛpɛpɛ, ɣe sia ɣi, elabena Mawu ye le egblɔm.
17 Ne amea ɖe, meka amesi ke wònye o, adze agbagba be yeawɔ
nyagblɔdaɖi sia tɔgbe la, tae anyo be ɖeka naɖi le akpe ewo dome.
Ne amea ɖe gblɔ na wò be nu tutɔ aɖe le dzɔdzɔ ge, nua ava—ava dzɔ
le ɣeyiɣi tutɔa ɖe me la; tae anyo be ɖeka naɖi le milion ewo dome.
Ke kuɖe teƒe si nua ava me le ya ŋuti la, tae anyo hafi woakpɔ ɖeka
pɛ gɔ̃ hã si aɖi le milion alafa ɖeka dome.

Ke azɔ ɣeyiɣi si nua adzɔ la, ayi dzi ayi dzi, ke le alesi wòava mee,
kple nusie anye nua ava dzɔ la, tsɔ yi dzie la, eya wu nusi ame ate ŋu
ada kpɔ. Ne míele esia kpɔm be esɔ gbe pɛpɛpɛ, le ɣeyiɣi ɖesiaɖe me
tegbee la, ekema Mawu ye.

Ke azɔ ne míetrɔ kpɔ Ŋɔŋlɔawo me. Ate ŋu adze abe dzrowodenu
ene na mí. Ke ne míetrɔ va Ŋɔŋlɔawo me, eye ɖewo gɔ̃ hã míenya teƒe
si tututu míakpɔ le eme o, ke Gbɔgbɔ Kɔkɔe la ahee ɖe go ahaƒo Nya

blibo la katã nu ƒu ɖe du, ata nua ƒe nɔnɔme keŋ be wòafia mí gaƒoƒo
la tututu si me míele agbe le. Míele amekpɔkplɔɣiwo ɖɔlim.
18 Míeɖo—míeɖo dzogoe dzi. Ele bɔbɔe ne amea ɖe xa dzogoe, na
gliɖola, be wòaxa dzogoe. Edze egɔme, ame ɖesiaɖe le kpewo ɖom
ɖe agbaka ɖeka ma me tẽ, abe alesi kɔmahatsɔŋkɔ aɖe dze egɔme,
hedze glia ɖoɖo ɖe agbaka me tẽ, esɔ gbe. Gake, ne mieva ɖo kɔna
mawo gbɔ, afisi wòle be miatrɔ ɖe go bubu me la!

Azɔ, menye gli ɖom Mawu le o. Aƒe tum Wòle, mikpɔea, ke
lãlãkpowo kple kɔna geɖewo xaxa li siwo Wògblɔ daɖi le Biblia me.
Ke kɔna xaxa la, ame ɖesiaɖe ate ŋu axa kɔna faa, gakea ele be wòasɔ
ɖe xɔa ƒe tata nu. Ne mesɔ kplii o la, ele be woatrɔ agbãe.
19 Eyata míe—míele Mawu kafum ɖe Eƒe dɔmenyonyo ta kpakple
mi amesiawo ƒe nɔvikadede ta, eye ɖe ʋɔtru nuvo siwo Aƒetɔ la
na mí, eye to asitsala siawo dzi la ta. Meʋlia eta ɖaa bena nye—
nyemexɔ se ɖe…Mexɔ amewo dzi se le kɔmahatsɔŋkɔwo me. Gake
ɣeyiɣi mele asinye fũ matsɔ xlɔ̃ nu kɔmahatsɔŋkɔwo o, elabena wo
dometɔ ɖesiaɖe tɔ kpɔ ɖe eɖokui ŋu.
20 Eye—eye egasɔ kple, mexɔse be, Nɔviŋutsu David ƒe nyagbɔgblɔ
suea ɖe, kuɖe akpakpaa ɖewo siwo nyim wònɔ la ŋuti, ke egblɔ be
tɔsisi la ɖɔ. Eye akpakpa ɖesiaɖe, minyae, wonɔ didim be yewoade
ha kple wonɔewo, ke womete ŋu wɔe o elabena wole kpɔtɔtɔ me.
Gake esi tsia ɖɔ hede dzi keke gbago la, ekɔ akpakpaawo ɖe tsia dzi
yi kpɔtɔtɔa godo.

Eyata me—mesusu be nenemae dze be woawɔe. Ɖeko tsia gale
ɖɔɖɔm le dzi dem, mikpɔea, ke míate ŋu ado le kpɔtɔtɔa me faa eye—
eye míade ha kple mía nɔewo, minyae, ahaxɔ Kristo ƒe lɔlɔ̃ vavã ɖe
míaƒe dziwo me.
21 Eye Asitsala Nyanyuie Blibotɔ siawoe nye tsi—tsidzɔƒe aɖe
le gbegbe nam. Elabena, zi geɖe la…Nɔviŋutsuwo le asinye, nye
nɔviŋutsu ɖɔʋuiwo, mesusu nenema, le kɔmahatsɔŋkɔ ɖesiaɖe
si medoa go la me: Presbiterianwo, Lutheranwo, Baptisteawo,
Pentekosteawo, Pentekoste ƒomevi vovovoawo, Mawu ƒe hame, kple
Nazarenetɔwo, Kɔkɔenyenye Mɔzɔlawo. Nɔvi ɖɔʋuiwo, le afisiafi.
Gake, zi geɖe la, womate ŋu axɔm ɖe woƒe hawo me o, elabena,
mikpɔea, menye le esi womexɔna edzi sena o la tae o, gake, mikpɔea,
ke ava ɖe wo do goe le woƒe kɔmahatsɔŋkɔ la me tae. Eye ne miewɔ
nenema la, ele me ƒã be, eya—eya gbɔ wotso.
22 Le afisia eteƒe medidi o la, nɔviŋutsu Metodistetɔ aɖe va gbɔnye,
nyemele eŋkɔ yɔ ge o. Enye ame ɖɔʋuia ɖe, si le nyamekugbalẽ ŋlɔm
tso Mawume dɔyɔyɔ ŋuti, eye wòva gbɔnye hena dzeɖoɖo aɖe—

aɖewo. Míenɔ anyi ɖo dze sẽ. Egblɔ be, “Nu ɖeka hɔ̃ si míetsɔ tsitre ɖe
ŋuwò la, enye be ekuna ɖe Pentekostetɔ mawo ŋuti ɣeawo katã ɣi.”

Meɖo ŋu nɛ be, “Ekema, na Metodiste hame nade asi ete. Mava.”
Ema ya to vovo. Mikpɔea? E—egblɔ be, “Ã, eme kɔ be, Nye—

nyemenye Metodiste hame la o. Ɖeko nye hã mele me kpakple wo.”
23 Megblɔ be, “Nua yema. Mikpɔea? Woawoe nye amesiwo,
Pentekosteawoe, eyae ʋu woƒe ʋɔtruwo. Mikpɔea? Eya gbɔe mate ŋu
ayi. Eye wo dometɔ alesinu si aʋui ko la, nukaŋutie, míele gbesɔsɔ
be míage ɖe eme.”

Sigbe le Nyaɖeɖefia, ta 3 lia me ene, egblɔ bena, “Mele tsitre le
ʋɔa nu le eƒom. Ne amea ɖe aʋu ʋɔa la, Mage ɖe eme aɖu nu.” Ke
emae nye Yesu. Mí katã míenya bena ema nye Kristo, eye Eyae nye
Nya la. Ele teƒe. Enye Nya la.
24 Ke ale Asitsala Nyanyuie Blibotɔwo wonye tsidzɔƒe aɖe le gbegbe
afisi míate ŋu ayi aƒo ƒu ɖo. Hamea ɖeke medea asi ete o. Wo katã,
ɖe du la, wo—wonye amesiwo do tso hamewo me, ke míeva ƒoa ƒu
hedoa ka, le xexeame godoo, le afisiafi kpeɖo.
25 Ke mekpe ɖe Asitsala Nanyuie Blibotɔwo ƒe nutomekpekpe
geɖe, geɖe, geɖewo ɖoɖo anyi ŋu, le xexeame katã. Meda akpe ɖe
gomekpɔkpɔ ma si wonam la ta. Le ema me la, asitsalawoe dea asi
ete. Ekema, hamewo katã, woa—woadi be yewoava, alekekee hã.

Ke, ale, ne…Nyemedi be mate kpɔ ahe amea ɖe adzoe le eƒe
hame me o. Nɔ wò hame la me le afima tututu be nàkaka Kekeli
la. Mikpɔea? Nye Kristotɔ vavã. Wò kplɔla akpɔ ŋudzedze le ŋuwò.
Amekɔkɔe, ɖianukware, akuaku vavã la, amesiame si xɔ Mawu dzi
sena akpɔ ŋudzedze le nenem me ma tɔgbe ŋuti. Ɛ.̃
26 Azɔ, meda akpe na nɔviŋutsu si le afisia, eya kple srɔã, kple
nutomekpekpe sia hã, ɖe gomekpɔkpɔ sia ta. Eye nutomekpekpe sia
natsi ɖe dzi. Mawu ƒe yayra nadzudzɔ ɖe edzi, ne wòanye dɔwɔnu le
Mawu ƒe asiwo me, si aɖe ame alafalafawo hafi Aƒetɔ ƒe Vava naɖo;
eye mi nutomekpekpe mamlɛawo katã hã alo teƒenɔla siwo le afisia
tso nutomekpekpeawo me.
27 Le Psalomowo ƒe Agbalẽ me, azɔ, medi be maƒo nu le—le tanya
saga ŋutɔa ɖe ŋu, fiẽ sia, hena ɣeyiɣi ʋeea ɖe ko. Meŋlɔ Ŋɔŋlɔa
ɖewo daɖi ɖe afisia. Eye—eye mesusu ɖewomahĩ bena, fiẽ sia la,
maƒo nu le nu bubu aɖe ŋu. Gake, esi mekpɔ be gamea le yiyim la,
nukatae, nyemedi be míatsi anyi ƒũ nenema o, eyata ɖeko metrɔ ɖe
afisia hegadi Ŋɔŋlɔ bubuwo kpee. Eye medi be maƒo nu tso tanya sia
ŋu be: Kɔkɔdzoe La. Mikpɔea?

28 Azɔ, míexɔe se be Kɔkɔdzoe aɖe le anyi nɔ ge. Kristotɔwo katã
xɔ numa dzi se, amesiwo nye Biblia xlẽlawo, woxɔ se bena Kɔkɔdzoe
aɖe le anyi nɔ ge.
29 Ke azɔ be maxlẽ gɔmeɖonyaa ɖewo la, míaxlẽ nu le Psalmowo
25 lia me. Ɖe medi be magblɔ be…Taflatse na mi. Psalmowo 27 lia,
tso kpukpui 1 va ɖo 5 dzi.

YEHOWA enye nye kekeli kple nye xɔname; ameka mavɔ?̃
YEHOWA enye mɔ na nye agbe; ameka adzi ŋɔ̃ nam?
Ne ame vlowo, nye ketɔwo kple nye futɔwo, lulum ɖe dzinye

be yewoaɖu nye lã la, wokli nu adze anyi.
Ne aʋakɔ aɖe ƒu asaɖa ƒoxlãm hã la, dzika matso ƒonye o:

ne aʋa ho ɖe ŋunye alekekee hã, nyea maɖe dzi ɖi.
Nu ɖeka mebia YEHOWA, esi madi vevie; be manɔ YEHOWA ƒe

me le nye agbe me ŋkekewo katã me, eye makpɔ YEHOWA ƒe
vivisesewo katã kple ŋku, eye madi nusi le eƒe gbedoxɔme.
Elabena Etsyɔ̃ nu dzinye le agbadɔ la me le dzɔgbevɔẽ gbe: eye

wòɣlam ɖe eƒe agbadɔ ƒe bebeƒe; ekɔm ɖo agakpe la dzi.
Aƒetɔ la netsɔ Eƒe yayrawo kpe ɖe Eƒe Nya ma ƒe xexlẽ ŋuti.

30 Azɔ, egbe, le nuƒoƒo le tanya sia ŋu me la, ke azɔ mia dome amea
ɖewo ate ŋu ato vo, le—le mɔ siwo metsɔ la ŋu. Gake ame nenie
le afisia xɔe se bena Biblia fia bena Hamea ƒe Kɔkɔdzoe le anyi nɔ
ge? [Ƒoƒoƒea gblɔ be, “Amen.”—Tala.] Ɛ,̃ amegã. Ele eteƒe, pɛpɛpɛ,
Hamea kɔkɔ yiie. Èɖanye Metodistetɔ, Baptistetɔ, Presbyteriantɔ, alo
ameka ke nènye o, Pentekostetɔ o la, kɔkɔ yiie aɖe le anyi nɔ ge.
31 Eye mebu be, esi mele nu ƒom la, menye ɖe me—mezɔ va afisia
ko be magblɔ nane si mesusu be adze amewo ŋu o. Nyemeɖi fɔ le
numa wɔwɔ me kpɔ o. Medi be mava afisia agblɔ nane le alesi mese
amekpɔkplɔ be magblɔe la nu, nusie mesusu be anye kpekpeɖeŋu
na mi, nane si ado miaƒe numetoto kple Mawu ɖe ŋgɔ, nenye be
ènye Kristotɔ; eye ne mènye Kristotɔ o la, wòawɔ be ŋu nakpe wò le
ɖokuiwò ŋu, ale be nàtrɔ azu Kristotɔ. Ke taɖodzinu ma tae medina
ɣesiaɣi be maɖo nye susuwo be woasɔ, ɖe alesie Aƒetɔ kplɔm la dzi.
32 Azɔ, woxlɔ̃ nu mi, alesie amewo laɖu fewu le Nufiafia tso Nusia
ŋu la ŋuti le ŋkeke mamlɛawo me. Ne mialɔ̃ la, mina ne míaxlẽ Esia
ko, minuti ɖeka. Ele Petro Evelia, ta 3 lia me. Mina miaxlẽ nu kuɖe
esia ŋuti vie. Ta 3 lia, eye kpukpui 3 lia kple 4 lia. Mina míakpɔ be
ɖe esia mesɔ gbe o mahã.

Minya esia gbã, bena le ŋkeke mamlɛawo dzi la fewuɖulawo
lava kple fewuɖuɖu, amesiwo zɔna le woawo ŋutɔ ƒe
nudzodzrowo nu,

Eye woagblɔ bena, Afika eƒe vava la ƒe ŋugbedodo la le?…
elabena tso esime fofowo dɔ alɔ̃ la, nuwo katã nɔ anyi nenema
tso nuwɔwɔ ƒe gɔmedzedze la me.
Elabena wolɔ̃ tsi numanyamanya me le eŋuti, bena dziƒowo

li tso blema ke le Mawu ƒe nya nu, eye anyigba hã li hedo tso
tsi-…eye woto tsi me:
Nusiawo na xexe kema…yɔ, kple tsiɖɔɖɔ, eye wòtsrɔ:̃

33 Azɔ míekpɔ bena, susu si ta wokpɔa tanya sia hodzoe la,
enye alesi nyagblɔɖila gblɔ le afisia bena le ŋkeke mamlɛawo me
fewuɖulawo lava anɔ nya siawo gblɔm. Mikpɔea? Wogblɔe daɖi, susu
si ta amewo le nuwɔm alesi wole ewɔmi la. Nukatae, miele mɔ kpɔm
nɛ tsã ɖe, elabena Biblia gblɔ nenema. “Le ŋkeke mamlɛawo me
lanye amemabunuwo, amesiwo doa wo ɖokui ɖe dzi glodzo, amesiwo
lɔã hadzedze wu esi woalɔ̃ Mawu; ƒoƒosegbãlawo, ameŋuzɔlawo,
amesiwo mete ŋu ɖua wo ɖokui dzi o, amesiwo melɔã nu nyui o;
amesiwo si mawusosroɖa ƒe nɔnɔme le, gake wogbe eƒe ŋusẽ la: te
ɖokuiwò ɖa tso amesiawo gbɔ.” Ɖe miate ŋu akpɔ mɔ na Nyateƒe ƒe
sɔsrɔw̃ɔea? Kakaɖedzitɔe.
34 Esime Mose yi ɖe Egipte, be yeaɖe Israel viwo, kpakple atizɔti
si le esi me la ɖeɖe abe kpeɖodzi ene, kpe ɖe Dziƒo ƒe Mawu si de
megbe nɛ la ŋuti la, ewɔ nukunu ɖeka. Kasia amesrɔl̃awoe si va do
le eyome, hele numa ke si wòwɔ la wɔm. Mikpɔea? Azɔ, woawoe
nye evelia va, le esime eya wɔe gbã la megbe. Ekema wova afima,
elabena nusi wòwɔ la wokpɔm wole le wɔwɔm, hele nu vavãtɔa srɔm̃
le wɔwɔm. Míekpɔe nenema.

Ke azɔ miegblɔna be, “Enyo, emae nye Mose ƒe ŋkekewo me.”
Gake Ŋɔŋlɔ ɖeka ma kee gblɔ bena wogale vava ge le ŋkeke

mamlɛawo me. “Abe alesi Yambre kple Yane wotsi tre ɖe Mose ŋuti
la, nenema ke amesiawo lanye tamegbegblẽtɔwo ɖe Nyateƒe la ŋu.”
Mikpɔea? Amesɔsrɔ,̃ nusianu ƒomevi be woatsɔ atɔtɔ amewo. Eye
azɔ ne…
35 Kɔkɔdzoe sia si le eme va ge la, kple nusianu si nye Mawu tɔ si le
Eƒe Nya ƒe fli me la, nane kokoko nɔna anyi va dona be yeatɔtɔ Nua
ne ate ŋui. Enye—enye—enye Satana ƒe taɖodzinu be newɔ nenema.
36 Sigbe alesi nɔviŋutsu si le afii, amesi tso nutomekpekpea me le
Las Vegas va le dzigbe ɖaa, gblɔ ene bena, “Satana gblɔ be xexeame
le yeƒe kpɔkplɔ te, ke—ke emae nye yeƒe tatɔnɔƒe le afima.”

Menya be Satana enye xexe sia me ƒe mawu. Dukɔ ɖesiaɖe si le
dziƒoa te la le eƒe kpɔkplɔ te. Yee ma pɛpɛpɛ. Xexe sia me nye Satana
tɔ, gake Yesu le exɔ ge. Etsɔe ɖo ŋku me Nɛ gbeɖeka. Ke Egbe, gake la,

Egblɔ bena…elabena Enya bena Yeava nye eƒe Domenyila le ɣeyiɣi
si gbɔna la me.
37 “Fewuɖulawo.” Mina míatsɔ nyagbe ɖeka ma sẽ, hafi miayi ŋgɔ.
Fewuɖulawo!

Menɔ nyadzɔdzɔgbalẽ aɖe xlẽm, anɔ kwasiɖa eve esi, le Tucson,
afisi ke Iŋlishtɔa ɖe si tso England wɔ nyameʋuʋu aɖe le. Enye
tanya gã le nyadzɔdzɔgbalẽ la me, bena mí Aƒetɔ Yesu Kristo ƒe
kaklãɖeatiŋu nye nya kpakpaa ɖe ko, nɔ Pilato kple Yesu dome, bena
Eva be yeawɔ…bene wòatsɔ Eɖokui awɔ nane ta ko. Ke mɔnua ɖeke
meli si mate ŋu aɖo kpe dzi na wo atsi tre ɖe eŋu o, elabena Mawu
ƒe nuwo katã la xɔse wotsɔ xɔnɛ. Ele be míaxɔe ase. Azɔ, eyi dzi ƒo
nu heɖɔ alesi woate ŋu awɔ nusiae la.
38 Le afii eteƒe medidi o, le dukɔ gã ma me, London, le England,
boŋ, afisie John Wesley kple Charles, kpakple blema mawunyagblɔla
gãwo ƒe ɖesiaɖe, Spurgeon kple etɔawo, wogblɔ Nyanyuia le le
asiɖoƒewo kple afisiafi. Wogbe woƒe ŋkekea ƒe gbedeasi, ke mikpɔ
alesie wole fifia ɖa.

Afimae Nɔviŋutsu Williams kple etɔawo wole le zã sia me ɖaa.
Enye dukɔ gege siwo ɖigbɔ wu le xexeame la dometɔ ɖeka. Meɖi tsa
le xexeame, gake nyemenya naneke si trogbo se de England nu o.
Enye…Billy Graham hã gblɔ nenema ke. Nukaŋutie, eva nye dzizizi
nɛ be wòaɖe srɔã ɖa le ablɔ me, le—le—le alesi wɔnawo nɔ edzi yim
le ŋutsuwo kple nyɔnuwo dome, le gaglagbe, le ablɔ ma me ta. Esime
meyi afima la, nyemekpɔ naneke si agbã dzi na ame wu nusi nɔ edzi
yim le England o; eya si si gomekpɔkpɔ su, eye, le ɣeaɖeɣi kpɔ la,
ekplɔ xexeame le nudzadzraɖo me. Ɖeko esia fia alesi gbegbe wòate
ŋu agee.
39 Gake, miele ekpɔma, nusi wɔ numa enye, gbedeasi si do go yi le
ɣemaɣi, Iŋlishiawo dze agbagba gale gbedeasi ma ke me ɖe asi egbe.
Eya mate ŋu awɔ dɔ egbe o. Mawɔ dɔ o. Aleke woate ŋu…
40 Aleke wòanɔ ne ɖe Mose va, alo ava, hehe Noa ƒe gbedeasi vɛ
mahã, “Miakpa aɖakaʋu asagba le Nil tɔsisi dzi”? Anye ne mawɔ dɔ
o. Eye nenema ke Yesu ƒe Gbedeasi la mawɔ dɔ kpɔ gbeɖe na Mose
o. Eye nenema ke Wesley ƒe gbedeasi la mawɔ dɔ le Luther ŋɔli o; alo
Luther tɔ na Wes-…gbedeasi la, eɖe na nɔvia o.

Eye egbe la, míawo, míaƒe nudzadzraɖoɣi gãtɔ lae nye
Pentekoste. Ke egbe la míele dzodzom le egbɔ. Eye Pentekosteawo
ƒe gbedeasi matsaka kple Esia o, elabena ŋkeke bubu ye. Ye katã
nye Mawu ƒe Nya, gakea xɔtutu ye. Sigbe afɔwo, abɔwo, helia gbɔna,
ele Ŋugbetɔ la mèm hena Kɔkɔdzoe. Mikpɔea? Miga—migaɖe tsãtɔ

mawo ɖa le wo teƒe o; wonɔ agbe ɖe woƒe gbedeasi la nu. Amemawo
katã wole fɔfɔ̃ ge, wo amesiwo le Ŋugbetɔ la me.

Egasɔ kple agbe si zɔna le lu ƒe ati me. Edzo le lua me, tsroa me,
gake lu la gatrɔ eɖokui zu abe luku si ge ɖe anyigba me.
41 Le afisia eteƒe medidi o la, menɔ agbalẽ aɖe si Germaniatɔ ŋlɔ,
le nyahehe sɔŋ me. Egblɔ be, “Le wo katã—le wɔtsomiwɔla siwo le
xexeame dome la, William Branham ye ƒo ta na wo katã.” Egblɔ be,
“Tsyo, menye naneke wu…Enye—enye madjikiwɔla. Nenem nuwo
wòwɔna.” Mikpɔea, ŋutsu la, menya o ta.
42 Eye, ale, ŋutsua nye nyahela. Mexɔ Mawu dzi se gɔ̃ hã o. Egblɔ
bena, “Mawu aɖe si ate ŋu abɔbɔ nɔ anyi le viviti ɣeyiɣiwo me,
abla Eƒe abɔwo daɖe Eƒe ƒodo dzi, anɔ Kristotɔwo ƒe hatsotsoa ɖe
kom; evɔ wonye vidadawo, kple Eya Ŋutɔ ƒe nusrɔl̃awo, nenema
wobua woe; vidadawo kple ɖevi suewo kple nuwo keŋ, heɖe mɔ be
dzatawo naɖu wo; eye meʋã asi hã o.” Mikpɔ afisi ŋutilãme nunya,
afisi sukununya kple etɔeawo, mate ŋu alé ŋutega le oa? [Ƒoƒoƒea
gblɔ be, “Amen.”—Tala.]
43 Ele be luku la nage ɖe anyigba me. Tututu abe alesi wòle be
Yesu nage ɖe eme, hafi agafɔ̃ la, nenema wòle be pentekoste hame
la hã nage ɖe eme. Ele godo be wòayi ɖe anyigba me, sinye viviti ƒe
agbenɔɣiawo. Lu ɖesiaɖe si…Nuku ɖesiaɖe si yi ɖe anyigba me la,
ele be wòamlɔ vivitiɣiwo me, hafi amie.

Ke ede asi to ɖeɖe le Martin Luther me. Heyi dzi to Wesley me.
Heyi dzi ɖo Pentekoste me. Azɔ la, be wòage ɖe nukua me. Azɔ
kɔmahatsɔŋkɔ ƒe nuɖoanyi siwo wogblẽ ɖe megbe la, wonye luti la
ko, evɔ. Woli na dzo tɔtɔ wo, kɔmahatsɔŋkɔ ƒe nuɖoanyi la. Gake
luku ŋutɔŋutɔa si do go tso nudzadzraɖo mawo katã ƒe ɖesiaɖe me la
woaxae ade Ŋugbetɔ la me. Wo katã ƒoƒue lawɔ Ŋugbetɔ la.
44 Azɔ míekpɔ bena, le England afima la, wosrɔ̃ kaklãɖeatiŋu, eteƒe
medidi o, amemawo ƒe hatsotsoa ɖee, legbe mawo…vi mawo si si ɖa
legbe kple nuwo le keŋ, eye wonɔ ɣli dom, nɔ Yesu yɔm be “papavi-
o” kple numawo ƒomevi. Yakanya ɖeɖe sɔŋ!
45 Azɔ miagblɔ be, “Emae nye London, le England.”

Milé ŋku ɖe nusi woŋlɔ ɖe nyadzɔdzɔgbalẽ me le kwasiɖa si va
yi la me, le Amerika afii. Mawuŋunusɔsrɔ̃ ƒe dɔkta gãa ɖe, si do go
le suku nyuitɔ aɖe me, gblɔ bena ka—kaklãɖatiŋu nye nya kpakpa
ko. Egblɔ be, “Ɖeko Yesu di be yeawɔ Yeɖokui nenema; bena Eno
mamdrake gbe.”

Eye míekpɔe le Mose I me, afisi woƒo nu le eŋu le. Enye gbe aɖe
si le abe marijuana alo nane ƒomevi ene. Enɔna Xedzeƒe afima. Ke ne

ènoe la, akplɔ wò yi alɔ̃ me. Ɖewo gɔ̃ hã…Nanɔ abe ɖe èku ene, le ɖii
me, kple ɖesiaɖe, le ŋkeke eve alo etɔ̃ tiɖenu me.
46 Egblɔ be, “Esime wona ahatsitsi kple veve Eyama la, ate ŋu anye
be mandrake gbe lae. Eye esi wowɔ esia la, emae wokpe Nɛ, eye Wòyi
ɖii me abe ɖe Wòku ene. Wotsɔe de yɔdo me, Hekɔe mlɔ afima. Le
ŋkeke eve alo etɔ̃ megbe, godoo ɖe, esi wotrɔ yi la, Etrɔ fɔ̃ ake, heganɔ
sesĩe.” Ebena, “Edzo yi India heva ku tsi afiaɖe, ku gbɔlo ko, hedze
agbagba kpa subɔsubɔ aɖe daɖi.”

Le ɖoƒe gbãtɔ la, nyahela ma, nukae le amewo wɔm hã? Mikpɔea,
ŋkeke si me míele agbe le koe, fewuɖulawo, mikpɔea, ŋkeke si wòle
be wòawu nyagblɔɖinya la nu.
47 Mawu mã Eƒe Nya la na agbenɔɣi ɖesiaɖe, eye ele na agbenɔɣi
mawo dometɔ ɖesiaɖe be woaɖe Esia ɖe go. Gawu la Eɖo amewo hã
daɖi na agbenɔɣi ma, be woawu Nya ma nu. Ɣesiaɣi si Wòmã Eƒe
Nya la, Eɖo amea ɖe hã anyi nɛ. Esime Wòɖo Mose ŋɔli la, Eɖo Mose
ɖi nɛ. Esime Wòɖo game ɖi na Mawu ƒe Vi la dzidzi la, Eɖo Eyama
ɖi nɛ. Agbenɔɣi ɖesiaɖe, Eɖo Eƒe ame ɖi, si woɖo ɖi xoxo, abe alesi
Biblia gblɔ ene. Naneke…
48 Ne Mawu nye seƒemanɔsitɔ, Ŋusẽkatãtɔ, ŋusẽɖesiaɖetɔ,
afisiafinɔla, nusianunyala la, nukaŋutie, Enya nuwo katã tso
gɔmedzedzea me ke. Eyata, Enyae. Naneke meto asitadome do
o. Míawo koe le ebum nenema. Nu ɖesiaɖe le zɔzɔm nyuie. Mitrɔ
kpɔ Eƒe Nya la me ne miakpɔ nusi wɔm Wòle, ekema gɔmesese asu
mía si.
49 Azɔ, mibu eŋu kpɔ ko. Le ɖoƒe gbãtɔ, ne susu anɔ osɔfo ma
si la, esime wotsɔ ahatsitsi kple veve ɖo nu Nɛ la, Etui ƒugbe.
Menoe, le ɖoƒe gbãtɔ o. Mikpɔea? Fewuɖulawo koe le tsitre tsim!
Nu bubu, aleke Yesu si tso Nazaret la, aleke Eƒe agbe wɔ hafi sɔ kple
nyagblɔɖinya ɖesiaɖe le Nubabla Xoxoa me? Aleke wòate ŋu anɔ
nene ɖo? Mate ŋu anɔ nenema nemenye Mawue ɖoe daɖi o. Eƒe agbe
sɔ kple nyagblɔɖinya ɖesiaɖe le Nubabla Xoxoa me. Nu bubu ake, ne
nusrɔl̃a mawo te ŋu na Eyama kpa numawɔ nenema la, nukaŋutie
wo dometɔ ɖesiaɖe ku xɔsetaku mahã? Eye gɔ̃ hã apostolo Petro gblɔ
be, “Mitrɔ nye ta de agu. Nyemedze be maku abe Eyama ene o.”
Nukata wolé Andrea hetrɔ eƒe axa ɖeka ɖe atitsoga ŋu. Woawo la,
wo dometɔ ɖesiaɖe, tre woƒe ɖaseɖiɖi nu kple woa ŋutɔ ƒe ʋu. Woxɔ
Edzi se helɔ̃ Eyama, eye wotsɔ woƒe agbe na ɖe Eta. Nenye nu kpakpa
wɔlae la, aleke woate ŋu awɔ nenema kpɔ gbeɖe? Mikpɔea? Nua ƒe
zãzã gbɔgbɔmetɔa la, amewo mesena eme o.
50 Ame ŋkuta aɖe nɔ afisia kpɔ, eteƒe medidi o, rabi gãa ɖe si ŋlɔ
nu be, “Mose, esi wònɔ Ƒu Dzĩ la tsom la,” ebena, “ne woagblɔe la

menye tsie hafi o. Tsi metrɔ zu gli kpɔ o.” Ebe, “Nusie la, le Tsiaƒu
Kuku la ƒe go kemɛa dzi la, aƒlawo sɔgbɔ le afima. Eye wòto aƒla-
tsiwo, aƒlawo ƒe tsi me. Tsia ɖeke menɔ afima o. Ke aƒlawo koe do ɖe
afima tsuu, aƒlawo ƒe—ƒe atsiaƒu me woto tso tɔ.” Eye osɔfo geɖewo
xɔ numa dzi se, woamawo, eye wolɔ̃ ɖe edzi.
51 Le teƒe sia eteƒe medidi o la, esime ɣletidziyila gbãtɔ yi yame la,
etrɔ gbɔ, eye mekpɔ naneke kuɖe Mawu ŋu o. Ema gɔ̃ hã blu osɔfowo
ƒe tame. Wosusu be Mawu le afiaɖe le dzi afima tututu, agbadroƒe
alafa ɖeka kple blaatɔ le yame.
52 Nukaŋutie, míatɔwo, aleke gbegbe sukudede kple xexeame ƒe
nunya trɔ hamea zu gbevɔɖ̃iwo ale! E…Eƒe sukudede kple sukudede
ɖoɖowo, dzɔdzɔmenunya kple ŋkuʋuʋu la, etso abosam gbɔ. Abosam
ƒe ŋkuʋuʋu ye. Biblia gblɔ nenema.

Eye míawo ƒe Ŋkuʋuʋu si gbɔna la meɖo nyaa ɖeke kple ŋkuʋuʋu
sia, kura o. Menye eƒe ɖeke, kura o. Anye Ŋkuʋuʋu bubu sãã, na
ŋkuʋuʋu sia kple dzɔdzɔmenunya xexe sia si le mía si. Zi geɖe alesi
dzɔdzɔmenunya, míezu nunyalawo la, zi geɖe wu míeyina ɖe nusiwo
nye ku la me, mɔt̃retre be woawu nane, kple nusianu. Le Ŋkuʋuʋu
yeye ma me la, ku megale anyi nɔ ge o, dɔléle aɖeke, blanuilélea
ɖeke, alo vevesese aɖeke o. Mikpɔea? Esiawo ƒe ɖeke mele Afima nɔ
ge o. Eyata ŋkuʋuʋu sia ya la ele be wòatsrɔẽ ɖa, elabena abosam
gbɔ wòtso.
53 Míekpɔe bena, le Mose I 4 me, bena Kain ƒe amewoe dze
ŋkuʋuʋu gɔme, hetu duwo kple dugãwo, kple bubuawo, kple ʋugbe
ŋudɔwɔnuwo, eye wozu nu le dzɔdzɔmenunya me. Eye amewo te ɖa
tso Mawu gbɔ ɖedzi boo, gake wonye mawusubɔlawo. Ke esi Set ƒe
amewo va la, wodze egɔme yi dzi, yɔ Aƒetɔ la ƒe Ŋkɔ.

Ah, aƒo nu tso ame dzeaye ŋua!
54 Nyemele afisia be made abi amea ɖeke ƒe dzi ŋu o, agblɔ nane
kuɖe hamea ɖe ŋu. Eye ne èle afisia, henye hame sia me tɔ la,
nyemele esia gblɔm be made abi wò dzi ŋu o; elabena ame nyuie
geɖewo le afima, abe alesi wole hame ɖesiaɖe me ene. Gake menɔ
nu xlẽm le Shreveport le kwasiɖa si va yi me, afisi ke Katoliko hamea
ɖe nyaa ɖe gblɔ le.

Eye míele ekpɔm bena wo katã wole ƒu ƒom fifia le ha ƒoƒuwo ƒe
adaŋdeha me, kple bubuawo, hele nusi Biblia gblɔ be woawɔ la nu
wum pɛpɛpɛ. Pɛpɛpɛ.
55 Azɔ míekpɔ bena wogblɔ bena, “Nukaŋutie, Biblia…”
Protestantetɔa ɖewo di be yewoalé ɖe Biblia ŋu. “Nukaŋutie,” wobe,
“Biblia menye naneke wu agbalẽ aɖe ko o, hamea ƒe ŋutinya, eye
menɔ agbalẽŋlɔŋlɔwo dome o ʋuu vaseɖe ƒe alafa eve kple blaatɔw̃o

si vayi la lɔƒo. Hamea ko wònye ɖaa.” Ebe, “Hamea ye ɣesiaɣi, ke
menye Biblia o, eye Biblia la nye nusi hamea wɔ ƒe ŋutinya ko.”
Alakpadada dadrã kae nye sia! Nukaŋutie, Biblia li fifia ede ƒe akpe
etɔ.̃ Nubabla Xoxoa la woŋlɔe wònye Ŋɔŋlɔawo, ƒe alafa alafawo
doŋgɔ na Kristo ƒe vava. Enye abosam ƒe aye nane ko!
56 Ke míekpɔ bena le ŋkeke sia, sime fewuɖuɖu gã sia kple fewu
ɖuɖu le Biblia ŋu, kple agbagbadzedze be woatutu Esia ɖa li la,
ele godoo be Mawu natsɔ nane adrɔ̃ ʋɔnu hame lae. Mate ŋu anɔ
dzɔdzɔe…

Womate ŋu ayi ɖe mɔdodo sia dzi, além agblɔ be mele du ƒum
agbadroƒe blaetɔ̃ gaƒoƒo ɖeka le afisi dusisi ƒe seƒe nye agbadroƒe
blaeve o, negbe ɖe nane le afima si gblɔ nam be agbadroƒe blaeve ƒe
dusisi ko ŋuti woɖe mɔ le nam. Ele be nua nanɔ afima.

Eye Mawu le ʋɔnu drɔ̃ ge hame la, le ʋɔnu drɔ̃ ge amewo,
gbeɖeka. Míenya nenema. Ʋɔnudɔdrɔ̃ li gbɔna. Ekema ne Adrɔ̃
ʋɔnui kple Katoliko hamea la, Katoliko hame ka wòanye? Ne Adrɔ̃
ʋɔnui kple Methodiste la, Baptistetɔwo atsrɔ.̃ Ne Edrɔ̃ ʋɔnui kple
Ɖekanyenye la, Evenyenye tɔwo latsrɔ.̃ Mikpɔea? Nuka tsɔ ge Wòala
adrɔ̃ ʋɔnui? Egblɔ bena Yeadrɔ̃ ʋɔnui to Kristo dzi, ke Kristo lae nye
Nya la. Ekema Mawu ƒe Nya ɖeka ma kee, tsɔ ge Mawu le adrɔ̃ ʋɔnui.
“Le gɔmedzedzeame Nya la li, eye Nya la li kple Mawu, eye Nya lae
nye Mawu. Eye Nya la va zu ŋutilã eye wònɔ mía dome. Eyama ke
etsɔ, egbe, yi ɖe mavɔmavɔ me.” Mikpɔea? Ekema, Ele ʋɔnu drɔ̃ ge
kple Eƒe Nya la.
57 Ke azɔ míekpɔ bena le ŋkeke sia me, ne amewo le agbagba dzem
be woaɖe Biblia da ɖe aga (“Be woxɔ hamea la!” Biblia la: womele
Eya dim o. “Hame la ko!”) ale be woate ŋu akpa kredo ɖesiaɖe ƒomevi
alo nu bubu ɖesiaɖe faa, eye woazɔ ɖe enu.
58 Enyo, sigbe alesi menɔ egblɔm nyitsɔ zã me le Shreveport. Le
kɔ—kɔmmuniɔ̃ me, ne wowu vɔsalẽvi la, mele be “amɔw̃ɔ ʋaʋã aɖeke
nanɔ wo dome, le ŋkeke adreawo katã me o,” amɔw̃ɔ ʋaʋã aɖeke o,
amɔw̃ɔ ʋaʋãboloa ɖeke o. Ele be nusianu nanye amɔw̃ɔ maʋãmaʋã.
Ema ɖɔli hame adre siwo le agbalẽ me na mí le afisia la ƒe teƒe, ke
amɔw̃ɔ ʋaʋã mele me o. Nukae? Enye nane si wotsaka Kplii. Eye
míetsaka kredowo kple kɔmahatsɔŋkɔ, nu bubu ɖesiaɖe, kple Nya la,
hegale eyɔm kokoko be Nya la. “Amɔw̃ɔ ʋãʋã aɖeke, manɔ anyi le
ŋkeke adreawo katã me o.”
59 Eye gɔ̃ hã nusi woɖu egbe la, migate kpɔ be miagblẽ ɖi na tsɔ
si gbɔna o. “Mitɔ dzoe, hafi agu nadze,” elabena Gbedeasi yeye aɖe
le dodom, kple nu yeye. Mikpɔea, wodi be yewoadzrae ɖo daɖi, ke
emae nye hamea ƒe nuwɔna. Nyɔnyɔ̃ aɖe ado go, ke hafi nànya la, le ƒe

etɔ̃ lɔƒo me la, woadze ɖoɖowɔha aɖe gɔme kpakplii. Kɔmahatsɔŋkɔ
adze egɔme, ɖoɖowɔha.

Gake ɖe miede dzesiia? Esia ya le nu kplɔm va yina fifia anɔ ƒe
blaeve, ke ɖoɖowɔhaa ɖeke mele eme o. Eye ɖeke hã mele eme nɔ
ge akpɔ o. Nuwuwu la enye esi. Lu la gatrɔ zu lu ake. Lu la gatrɔ zu
luku ake. Tsro la te ɖa le eŋu. Ke ele be lu la nasia eɖokui ɖe Vi la
Ŋku me, be wòaƒu.
60 Ɖe mewɔ yaa, bena, sẽ va yi, le Ɣedzeƒe Ƒuta la, viviti dodo gãa
ɖe dzɔ oa? Womate ŋu ase egɔme o. Texas do viviti, le kwasiɖa si va
yi me. Womate ŋu ase egɔme o. Ɖe miedze sii be dzesi enye esia oa?
Ɖe mienya bena dukɔwo le gbagbãm oa? Israel le eƒe denyigba dzi.
Eye dzesi siawo le fiafiam bena míeɖo nuwuwu. Ɣeyiɣi ma ke si dzi
vivitia le dodom la, ɖe míele nyanyam bena enye dzesi si nyagblɔɖila
gblɔ la oa? Ɛ̃ ɖe. “Gake Kekeli ado le fiẽwɔɣi,” bena Kekeli le dodo ge
le fiẽwɔɣi, le esime viviti dodo la kple nuwo anɔ edzi yim abe alesi
wòle fifia la.
61 Mikpɔ alesi wòle viviti dom ɖa. Papa va ɖo afisia teti ko.

Miɖo ŋku dzi, le agbadɔa me le afima ɖaa, esime nenem…Mixɔ
nyaƒokaawo. Mesusu nenema, be mi katã míexɔ esiawo. Alesi Aƒetɔ
tsɔe fia le afima gbemagbe, le agbadɔa me, ɖoƒe si tututu hamea ƒe
agbenɔɣi mawo anɔ kple alesi woanɔ la! Mena wota wo ɖe taflo dzi ɖe
afima, hamea ƒe agbenɔɣi mawo si wota ɖe agbalẽ me le afii míekpɔ
la. Eye ɖe Gbɔgbɔ Kɔkɔea meɖi va le Dzo Lilikpo gãa ɖe me, hezɔ yi
megbe gli la ŋu eye Eya ŋutɔ, ta wo keŋ, esime ame alafa etɔ̃ alo ene
wonɔ anyi ɖe afima, Kpɔeo ɖe!

Ke esi papa nya va afisia ko la, ɣleti do viviti ɖeƒomevie. Eye
woɖe foto esiawo tututu abe alesi wotae ɖe afima le nyagblɔkpea dzi.
Azɔ ewɔ eƒe mɔzɔzɔ yi afima le ŋkeke wuietɔ̃ lia dzi, ɖe afɔ wuietɔ,̃
na kɔmuniɔ̃ ame wuietɔ,̃ le du si ƒe nɔmba nye wuietɔ̃ la me, eye
viviti le dodom ɖe afisiafi. Ɖe míekpɔ game si me míele oa? Míeɖo
nuwuwuɣi.
62 “Fewuɖulawo latsi tre le nuwuŋkeke la dzi, anɔ gbɔgblɔm bena,
‘Vovototo aɖeke mele gamea ŋu fifia tsɔwu alesi wonɔ tsã o, tsɔwu
esi mía fofowo dɔ alɔ̃ la o.’”

Gake ne miekpɔ nusiawo wode asi eme vava me la, mikɔ ta dzi,
minɔ klalo. Nane ate ŋu adzɔ ga sia ga me, Kristo gbɔna na Eƒe
Hame la.
63 Azɔ, womexɔ edzi se o, elabena enye…enye…Wo, wole ebu-…
Womedze sii be yewoe nye amesiwo le Ŋɔŋlɔawo nu wum o. Le
nyateƒe me la amewo medzea sii bena, to nusiawo wɔwɔ me kple to
nya siawo gbɔgblɔ me la, yewole Ŋɔŋlɔawo nu wum o.

Aleke gbegbe Kayafa, nunɔlagã, kple nunɔla mawo katã le ŋkeke
ma me, amesiwo ɖu fewu le Eŋu hekoe la, menya bena, Mawu la
ŋutɔe o si ŋuti wonɔ ha dzim le be, “Nye Mawu, nuka ŋuti Wò la
Negblẽm ɖii?” Psalmowo 22 lia, “Woŋɔ̃ Nye asi kple Nye afɔwo.”
Esi wonɔ ha ma dzim le gbedoxɔ me la, ke Eyamae nɔ kukum le
atitsoga ŋu le egodo. Aleke gbegbe womenya be yewo le esia wɔm
o. Yesu kura do gbe ɖa bena, “Fofo, tsɔe ke wo. Womenya nusi wɔm
wole o.” Elabena, wogblɔe ɖe wo ŋu, le Ŋɔŋlɔawo me, be woanye
ŋkuagbãtɔwo.
64 Ɖe mienya bena Protestante kple Katoliko hamea la wogblɔe
ɖi ɖe wo ŋu, le ŋkeke mamlɛawo me, bena woanye ŋkuagbãtɔwo,
nu ɖeka ma ke, si sɔ kple Ŋɔŋlɔawo, eye Kristo anɔ egodo, anɔ
didim be yeage ɖe emea? “Elabena egblɔ bena, ‘Menye kesinɔtɔ, eye
naneke mehiãm o,’ ke menya bena ènye nublanuitɔ, amedahe, kotɔ,
amamanɔla, kple ŋkuagbãtɔ, ke mènyae o,” Nyaɖeɖefia 3. Yee ma,
migatrɔ yi ŋkuagbã gbɔ ake, hele afɔ tum Mawu ƒe nuwo dzi, abe ɖe
(woamawo) Meɖi naneke le wo gbɔ o, wole fewu ɖum hele Ekom.
Nenemae Biblia gblɔ.
65 Gake, hena Hame la, Ŋugbetɔ ya la, Kɔkɔdzoela nye ɖeɖefia Nɛ.
Woɖee Fiae. Bena, ɖeɖefiae, Kristo ƒe Ŋugbetɔ vavã la anɔ Kɔkɔdzoe
ƒe ɖeɖefia ma lalam.
66 Azɔ, ɖeɖefia ye, elabena ɖeɖefia enye xɔse. Mate ŋu axɔ ɖeɖefia
esi manye xɔse o. Xɔse enye ɖeɖefia, elabena enye nane si woɖe fia
wò. Xɔse enye ɖeɖefia. Xɔse enye nane si woɖe fia wò, abe alesi
wòɖee fia Abraham ene, si ate ŋu ayɔ nusianu si tsitre ɖe nusi woɖe
fiae la ŋuti, abe ɖe mele nenema o. Azɔ, xɔse, numae nye xɔse, enye
Mawu ƒe ɖeɖefia. Wotu Hame la ɖe ɖeɖefia dzi, Ŋutilã blibo la katã.
67 Le afisia anɔ kwasiɖa ʋeea ɖewo la, menɔ nu ƒom na osɔfo
Baptistɔ aɖe. Eva be yeaɖo dze kplim. Egblɔ bena, “Melɔw̃ò abe
amegbetɔ ene, gake,” ebe, “etsaka ɖokuiwò keŋ.”

Megblɔ be, “Ekema, meɖe kuku nawò kpe ɖe ŋunye be manɔ
ɖoɖo me,” (ebe…) “kpakple Ŋɔŋlɔa.”

Eyi dzi be, “Míele ŋu te ge gbeɖe, Nɔviŋutsu Branham, afɔ nuawo
kpe o vaseɖe esime míatsɔ ɖesiaɖe Nya ɖe Nya dzi, ɖe Nya dzi, wòasɔ
pɛpɛpɛ kple Helagbe, kple bubuawo.”
68 Megblɔ be, “Oo, amegã, ènya nu wu emae.” Megblɔ be, “Le Nikea
Nutomekpekpea me gɔ̃ hã, tsãtsãtsã ma, anɔ ƒe alafa etɔ̃ le Kristo ƒe
ku megbe la, woganɔa nya hem kokoko kuɖe Helagbe srɔl̃a si tɔe dzɔ
la ŋuti. Àte ŋu anyae. Ɖeɖefia yenye, nu blibo la. Enye ɖe-…”

Egblɔ be, “Nyemate ŋu alɔ̃ ɖe ɖeɖefia dzi o.”
Megblɔ be, “Ke aleke nàte ŋu axɔ Kristo?”

Egblɔ be, “Nukaŋutie, Biblia gblɔ be, ‘Amesi xɔe se la kpɔ…Yesu
Kristo dzi se, Agbe mavɔ le esi.’”
69 Megblɔ be, “Ema nye nyateƒe. Egagblɔ hã bena amea ɖeke mate
ŋu ayɔ Yesu be Kristo o ne menye Gbɔgbɔ Kɔkɔe ƒe ɖeɖefiae ɖe esia
fiae o.” Mikpɔea? Miawoe nye si, gatrɔ va ɖo egbɔ ake, egadze ɖeɖefia
dzi ake. Ele be woaɖee afia, le Biblia me.
70 Kain kple Abel la Biblia menɔ wo si woaxlẽ o, gake woɖee fia
Abel, to xɔse me, nusi nye ɖeɖefia. Abel tsɔ numeme si nyo wu Kain tɔ
la na Mawu. Nusi me, Mawu to ɖi ɖase le eŋu be amedzɔdzɔe wònye.

Le esime wobia nya Yesu le afisia, Mateo 16:17 kple 18. Ɣeyiɣi
mele mía si be míaxlẽe o, gake ne miadi be míaŋlɔe da ɖi la. Egblɔ be,
“Ameka amewo gblɔna be Nye amegbetɔvi la menye mahã?”

“Wo dometɔ ɖeka gblɔ be Ènye ‘Mose, Eliya, kple bubuawo.’”
Ebena, “Ke Ameka miawo miebe Menye?”

71 Egblɔ be, “Wòe nye Kristo, Mawu gbagbe la ƒe Vi.”
72 Egblɔ be, “Woayra wò, Simon, Yona-vi, elabena ŋutilã kple ʋu
meɖe esia fia wò o. Fofo Nye si le Dziƒo lae ɖe Esia fia wò. Le kpe
sia dzi la,” gbɔgbɔme ɖeɖefia le Amesi Mawu nye, AmesiYesu nye
la ŋuti. Eye Eyama nye Mawu ƒe ɖeɖefia, Mawu si zu ŋutilã heɖe
eɖokui fia xexeame.

“Enɔ xexeame. Mawu nɔ Kristo me, le avu le xexeame kple
Eɖokui dome, henɔ nusi Mawu nye la ɖem fia, le ŋutilã ametia me.”

“Wòe nye Kristo, Amesiamina la, Mawu ƒe Vi la.”
73 Egblɔ be, “Ŋutilã kple ʋu meɖe esia fia wò kura o, ke Fofo Nye si
le Dziƒo lae ɖe esia fia wò. Le kpe gbadza sia dzi Matu Nye Ha la ɖo,
Nya la ƒe ɖeɖefia le Eƒe azãgbe la dzi. Matu Nye Ha la ɖo, eye tsiẽƒe
ƒe agbowo maɖu Edzi akpɔ o.”
74 Nyaɖeɖefia ƒe Agbalẽ enye Biblia ƒe Agbalẽ susɔea. Wotre enu
na dzimaxɔsetɔwo. Le eme afima la, Biblia gblɔ, le ta 22 lia me bena,
“Amesiame si aɖe Nya aɖe le Eme, alo atsɔ nya aɖe akpe ɖe Eŋu
la, Maɖe etɔ gome le Agbe Gbalẽ la me.” Míenyae nenema, ekema,
xɔsetɔwoe wotsɔe na bliboe. Eye Esia ʋu Nyaɖeɖefia ƒe Agbalẽ la
heɖe Amesi enye Agbalẽ blibo sia Ŋlɔla la fia. “Ele be woakpɔe be
Enye Alfa kple Omega,” tso Mose I va ɖo Nyaɖeɖefia me, Yesu Kristo
ɖeka ma ke ko, ʋuu va yi. Eye Wòɖe nyaɣaɣla bliboa kuɖe Eɖokui
ŋu, kple Eƒe ɖoɖowo na Eƒe hame ƒe agbenɔɣi siwo gbɔna la fia, hetre
enu ɖe eme afima kple Nutrenu Adreawo.
75 Azɔ, woŋlɔ Agbalẽ la, gake ɣemaɣi la, miɖo ŋku dzi be, wotre
Esia nu kple Nutrenu Adreawo. Eye mele be woaʋu nenem Nutrenu
Adreawo o (Nyaɖeɖefia 10) vaseɖe anyigbadzi dɔla adrelia ƒe

gbeɖeɖe le anyigba dzi, Nyaɖeɖefia 10:7. Mikpɔea? “Eye le dɔla
susɔea ƒe Gbedeasi ƒe gbeɖeɖe ŋkekewo me, dɔla adrelia, woawu
Mawu ƒe nyaɣaɣla la nu le agbenɔɣi ma me.” Ema la, ke eyae nye
agbenɔɣi si me míele agbe le.
76 Mí katã míenya be míele Laodikea ƒe Agbenɔɣi me. Agbenɔɣia
ɖeke maganɔ anyi kpe ɖe eŋu o. Mate ŋu anɔ nenema o. Eyata, míele
agbe le Laodikea ƒe Agbenɔɣi me. Eye nenem Nutrenu Adreawo siwo
Agbalẽ la lé daɖi, si nye nyaɣaɣla na amewo le ŋkeke ma dzi la,
woaʋu wo le ŋkeke ma dzi. Eyae nye nusi ŋugbe Wòdo. Azɔ, manye
naneke si anɔ Nya la godo o, elabena mate ŋu atsɔ ɖeke kpe Nya la
alo aɖe ɖe le Nya la me o. Ele be wòanɔ anyi nenema anye Nya la
ɖaa. Gake ɖeɖefia la enye be woaɖe Nyateƒe si le Eme afia, nusi Esia
nye, be woawɔ Esia wòasɔ kple Ŋɔŋlɔ susɔewo. Ekema Mawu aɖo
kpe edzi be enye Nyateƒe. Mikpɔea?
77 Mawu mehiã gɔmeɖela o. Enye Eya Ŋutɔ ƒe gɔmeɖela. Ewɔa Eya
Ŋutɔ ƒe gɔmeɖeɖe le esia me be wòana nusiwo Wògblɔ be woava dzɔ
la nava me. Sigbe, le gɔmedzedzea me, Egblɔ be, “Kekeli nado,” eye
kekeli do. Ema mehiã gɔmeɖeɖea ɖeke o. Woɖo kpe edzi.
78 Azɔ, Edo nanewo ƒe ŋugbe le ŋkeke mamlea sia me, le Ŋɔŋlɔa
me. Nukaŋutie, nua ekem.

Nenemae Yesu wɔ nye Mawu ƒe Vi. Edo ŋugbe be Yeadɔe ɖa.
Esime Wònɔ Eƒe ŋkekewo me le anyigba dzi afii, eye amewo mete
ŋu xɔ Edzi se o la, Egblɔ be, “Midzro Ŋɔŋlɔawo me, elabena le Wo
me la miebuna be yewokpɔ Agbe Mavɔ le, ke Woawoe le ɖase ɖim
le Ŋunye. Ne Nyemele Fofo Nye ƒe dɔwo wɔm o la, ekema migaxɔ
Dzinye se o. Gake ne miate ŋu axɔ Dzinye ase o la, mixɔ dɔ siwo
wɔm Mele la dzi se, elabena woawoe le ɖase ɖim le Amesi Menye
la ŋuti.”
79 Enyo, ekema, le Wesley ƒe agbenɔɣi me la, dɔ siwo wòwɔ la ɖi
ɖase le amesi wònye la ŋu.

Le Luther ƒe agbenɔɣi me, le nudzadzraɖoɣi, aleke, godoo la, eɖi
ɖase le amesi wònye la ŋu.
80 Le Pentekosteawo ƒe ŋkeke me la, nunanawo ƒe ɖɔɖɔɖo ɖe eteƒe
la, nunanawo ƒe ɖɔɖɔ ɖo lae, aɖeyeye dodo kple gbɔgbɔvɔw̃o nyanya,
kple nunanawo, aleke, eyae ɖi ɖase. Ahatsɛkaka mele eŋu o. Amewo
gblɔna be, esime nua tsi tre gbã la…Mexlẽ agbalẽ kuɖe Pentekoste
ƒe ŋutinya ŋu. Wogblɔ bena, “Mate ŋu anɔ anyi didie o. Ebi avɔ.”
Egale bibim kokoko. Nukaŋutie? Elabena miele eɖe ge ɖa gbeɖe o
ta. Mawu gblɔ be anɔ anyi. Eyae nye Nya la ƒe akpa ma, eye miete
ŋu le esia ɖe ge ɖa o.

Eye esime woyɔ Ŋugbetɔ la dogoe vɔ la, aleke miele ŋu te ge aɖe
ɖae mahã? Enye ɖeɖefia na Nya si wowɔ nyateƒee la ƒe ɖeɖeɖego.
Eye míele agbe le ŋkeke ma me; woakafu Mawu; Eɖokui nyaɣaɣla la
ƒe ɖeɖefia.
81 Azɔ, ɖeko Kɔkɔdzoe la nye…Kɔkɔdzoe sia si ƒe nya gblɔm míele
la, nye Ŋugbetɔ la ɖeɖe tɔ. Miɖo ŋku dzi, Biblia gblɔ be, “Ke amekuku
mamlɛawo megbɔ agbe o vaseɖe ƒe akpe ɖeka.” Kɔkɔdzoe gã sia! Ne
Kɔkɔdzoe meli o la, xɔñyewo, afika míele? Nuka wɔ ge míala? Nuka
me míele agbe le? Ŋugbedodo kae le mía si? Kɔkɔdzoe aɖe le anyi
nɔ ge. Biblia gblɔ be ele anyi nɔ ge. Eye anye Ametiatiawo ɖeɖe tɔ,
Aƒenɔ Tiatia la, Ŋugbetɔ le ŋkeke sia me, esi wohe dogoe, Hamea.
82 Nyat-…nyati, hame la ŋutɔ, gɔme enye “amesiwo woyɔ do goe
tso.” Abe alesi Mose yɔ dukɔ aɖe do goe tso dukɔ bubu me la, Gbɔgbɔ
Kɔkɔe le Ŋugbetɔ aɖe yɔm do goe tso hame aɖe; Hame aɖe do goe
tso hame aɖe me; hamevi, siwo tso kɔmahatsɔŋkɔ ɖesiaɖe me, hewɔ
Ŋugbetɔ, Ŋugbetɔ ƒe ati lae. Ele—ele nyaƒoka dzi, Ŋugbetɔ Ƒe Ati La.
Ŋugbetɔ aɖe le go dom, woyɔ, eye eyae nye esi le…Ŋugbetɔ ƒe ati
enye, Ŋugbetɔ la, boŋ, eyae nye esi le Kɔkɔdzoe me yi ge; eya, ɖeka,
menye naneke o negbe Ŋugbetɔ la, amesiwo wotia siwo le nyanya ɖi
na Mawu tso gɔmedzedzea me, Fofo la ƒe alimenuku gbɔgbɔmetɔwo.

Mina míatɔ ɖe teƒe sia minuti ɖeka. Eye menɔ dzimaɖi tsim, hele
susum be mele mía le ge ɖi, alé mi ɖi didi akpa.
83 Gake, mide dzesi, mikpɔ ɖa, mi amesiawo dome amesiame. Ɖe
mienya bena, ƒe geɖewo hafi woava dzi mi la, mienɔ mia fofo me
abe alimenuku enea? [Ƒuƒoƒea gblɔ be, “Amen.”—Tala.] Ele eteƒe.
Agbekui, nuku, nɔ mia fofo me; hedo tso ŋutsunyenye me, menye
nyɔnunyenye me o. Mikpɔea? Nyɔnua nyẽ azi la, nuƒaƒã nyigba. Gake
agbekui la tso fo-…Azɔ, míagblɔ be, le fofonye me…
84 Alo, vinye si nɔ anyi ɖe afisia, esime mexɔ ƒe wuiadẽ la, vinye nɔ
menye. Nyemenyae o, gake enɔ afima. Azɔ, to nuƒaƒã nyigba dzi la,
to alɔlelé kɔkɔe me la, eva ɖe nye nɔnɔme nu. Menyae. Mate ŋu ade
ha kplii. Eye eva le ɣeyiɣi si tututu nye ɣeyiɣi nyuitɔ la dzi.
85 Azɔ, nenema ke wò hã enɔ eme, ne èkpɔ Agbe Mavɔ la, ènɔ…
Mawu me hafi xexe aɖe nava nɔ anyi. Ènye akpaa ɖe, Mawu ƒe vi,
Mawu ƒe nyenye. Enya agbenɔɣi si tututu me nèle vava ge. Eɖo wò
ɖi na agbenɔɣi ma, be naxɔ nɔƒe ma, eye amea ɖeke mate ŋu axɔe o;
meka nusɔsrɔw̃ɔ kple etɔeawo neni eli o. Èle be nanɔ afima godoo,
elabena Enya bena èle afima nɔ ge. Azɔ la woɖe wò ɖe go. Azɔ la nàte
ŋu ade ha Kplii, eye numa dim Wòle. Hadede le Edzrom, be woasubɔ
ye. Gake ne wò agbe menye…Mawu ƒe nyenye ɖaa o la, ɖeko ènye

Kristotɔnyenye ƒe nusrɔw̃ɔla. Mikpɔea? Woanye ame akpe nanewo
kple akpe akpe nanewo, ke ɖeko woanye Kristotɔnyenye srɔw̃ɔlawo.
86 Dzesidede aɖe si mewɔ nyitsɔ laa. Menɔ Nɔviŋutsu Demos
Shakarian kpɔm le afima, esime wònɔ nyiwo kpalim, mele ŋku ɖe
dodokpɔ ƒe goewo, kple bubuawo ŋu, wònye dɔkitawoe kplɔm yi
eme, be makpɔ nusiawo.
87 Ne atsua na afɔ la, lẽvi ade millionwo dona le atsua me zi ɖeka.
Eye aziwo ade million ɖeka dona le nɔa me zi—zi ɖeka. Ke ɖe mienya
be, le lẽvi sue mawo katã si do go le ʋãʋãm, de million ɖeka dome me
la, ɖeka pɛ koe enye si woɖo ɖi be woatsi agbe, eye azi ɖeka pɛ koe li
si ate ŋu afɔ fua? Eye lẽvi sue ma ata to lẽvi sueawo dometɔ ɖesiaɖe
dome, to lẽvi sue ɖesiaɖe ƒe tame tẽ siwo hã le abe eya ke ene, eye
wòato esiawo ƒe tame ava ɖo afisia, ake ɖe azi ma si ate ŋu afɔ fu
la ŋuti eye wòaliae age ɖe me. Ke emegbe mamlɛawo katã woaku.
Nukaŋutie, miagblɔ ɖetugbui leaƒe ƒe vidzidzi nyaa, oo, menye nu
wɔnuku kaka de vidzidzi dzɔdzɔmetɔ la ƒe afã nu hã teti o, alesi Mawu
ɖoedoŋgɔ, heɖoe ɖi la!
88 Azɔ, le gɔmedzedzea me la, tsã xoxoxo, ƒewo fũ hafi ɣeyiɣi nava
dze egɔme la, wò la, ne ènye Kristotɔ si wogbugbɔ-gadzi, le fiẽ sia
la, ènɔ Mawu, Fofowò me le ɣemaɣi. Eyatae, esi nèva agbe sia me
le afii eye eʋu Kristotɔnyenye me la, enyo, nusianu le yiyim basa,
ènɔ ɖokuiwò biam se be nukata nusia le ale, eye nusiawo katã le ale
mahã. Esia, enɔ nya biam kuɖe eŋu. Ke, gbeɖeka, Nane ƒo wò. Nuka
enye Nua? Agbe ma si le eme le afima, tso gɔmedzedzea me kee.
Eye ne…
89 Egasɔ kple nye ŋutinya sue la kuɖe hɔ̃ sue, si nɔa nɔ didim la ŋu,
enɔa nɔ hɔ̃ sue la dim. Mise megblɔ mawunya kuɖe eŋu, alesi ke hɔ̃
sue ma ƒo le koklonɔ aɖe te. Gake eya, alesi nye numãme nɛ wòdzea
agbagba nyia nenem—nenem kokloviawo la, mesɔna ɖe ƒodo me na
hɔ̃ sue la ya o, elabena menye koklovi wònye, tsɔ dze egɔme o. Gake
la, enɔ koklokpoa me kple kokloviawo, henɔ kokloviawo kplɔm ɖo.
Gake ekaa nu le kpoa dzi kple nuwo keŋ, ke menya tsɔtsɔ na hɔ̃ la o.
Gake ɣesiaɣi la aɖe gbe klɔklɔklɔ kple nusianu, koklovi suewo katã
woayi ɖe egbɔ, eyata ko eya hã yina. Gake gbeɖeka la…
90 Enɔa nya be azi eve yeɖa, menye ɖeka o. Evelia anɔ afiaɖe,
kokoko. Eyi ediƒe, hedzo le tsatsam, le xlã ƒom. Mlɔeba eva ɖo kpoa
dzi, ke wòkpɔ via, eye edo ɣli ɖo ɖee. Eya nye gbe aɖe, si ke, wòdze
si be enye nusi sɔe na ye. Eyae dim wònɔ, mikpɔea, ke le ɣemaɣie
wòdze sii be yemenye koklovi o. Hɔ̃ yenye.

Eye nenema wònɔna, na Kristotɔ ɖesiaɖe si wogbugbɔ gadzi
la, ne èva. Nyemetsɔ le eme na kɔmahatsɔŋkɔ neni siwo me nèɖo

kpɔ o, ŋkɔ nenie, èŋlɔ ŋkɔe ɖe agbalẽwo me kple nuwo keŋ o, ne
woɖo kpe Mawu ƒe Nya vavã ma dzi eye wowɔe nyateƒee le ŋkuwò
me nenema la, nàdze sii godoo bena hɔ̃ yenye, enumake le afima.
Elabena, koklonɔ ƒe klɔklɔklɔ wɔwɔ siawo katã la, “Va nàɖo esia me
nàɖo esia me, eye nàto mɔ sia kple ekemɛ la,” enye abunɛnya ko. Nu
vavã lae nye be, natsɔ Nya akpe Nya.
91 Ne agbekui aɖe ɖo nɔe ƒe—ƒe vidzidɔ me la, metsɔna…Wò la,
mezu amegbetɔ ƒe agbekui aɖe si tso fofowò me, eye esi kplɔe ɖo
ègazu agbekui si tso avũ me, eye esi kplɔe ɖo la tso dadi me, eye esi
kplɔe ɖo la tso koklo me o. Nua katã nye amegbetɔ ƒe agbekui.

Eye Yesu Kristo ƒe Ŋutilã la, Ŋugbetɔ la, anye Eƒe Ŋutilã ƒe akpaa
ɖe. Esi anye…Enye Nya la, ke ele be Ŋugbetɔ la hã nanye Nya
la; Nya si kpe Nya, kpe ɖe Nyaŋu. Luther ƒe afiatsotso, Wesley ƒe
kɔkɔenyenye, Pentekosteawo ƒe Gbɔgbɔ Kɔkɔeƒe nyɔnyrɔ,̃ nunanawo
ƒe ɖɔɖɔɖo, kple Esia ƒe mamlɛawo katã la, wole yiyim Kpakplii.
Mikpɔea? Ele be wòanye Nya ɖe Nya dzi, agbekui ɖe agbekui dzi,
Agbe ɖe Agbe dzi, be wòahe Aƒetɔ Yesu Kristo ƒe Ŋugbetɔ ƒe nɔnɔme
deblibo la vɛ. Azɔ, ɖo ŋku dzi be, yenye nyenye aɖe.
92 Ke azɔ, nua enye, le esi míekpɔ nusiawo vɔ, bena Kristo gbɔna Eƒe
Ŋugbetɔ kplɔ ge la, azɔ aleke míawɔ age ɖe Ŋugbetɔ ma me? Emae
nye biabia la.

Ame geɖewo gblɔna be, “Ɖo míaƒe ƒuƒoƒea me.” Wo dometɔ ɖeka
di be nyɔnyrɔ̃ nenɔ ɖe eɖe. Eɖe di be woawɔ nusia alo ekemɛ. Ɖeka
gblɔ be, “Ele be nàƒo nu kple gbegbɔgblɔwo, nemenye nenem o la
Mexɔe o.” Ame bubu be, “Mele be nàƒo nu kple gbegbɔgblɔwo o.”
Amesia be, “Ele be naɖu ɣe le gbɔgbɔ me.” Esia be, “Ele be nàdo ɣli.”
Esia, “Se seselelãme.” Ye katã nyo, evɔ, kokoko la, enye vodada.

Aleke ŋutsua ɖe si…alo nyɔnu aɖe, alo Mawu ƒe vi, si wodzi
kple Mawu ƒe Gbɔgbɔ la, agbe nu le Mawu ƒe Nya gbɔ? Le esime,
Mawu Ŋutɔ ɖe Egɔme hegblɔ be, “Aleae Wòle. Medo Eŋugbe. Eyae
nye Esi,” hetsɔ Nua le fiafiam eme kɔ keŋ alesi Wòate ŋui. Nukaŋutie,
ele godoo be woakpɔ Esia. Mikpɔea? Aleke Kristo ate ŋu agbe Eya
Ŋutɔ ƒe Nya la ɖo? Eye ne Kristo le mewò la, Mate ŋu agbe nu le Eya
Ŋutɔ ƒe Nya gbɔ o.
93 Ke aleke míegena ɖe Ŋutilã ma mee? Korintotɔwo Gbãtɔ 12,
“To Gbɔgbɔ ɖeka me wonyrɔ̃ mí katã ɖe Ŋutilã sia me, to Gbɔgbɔ
Kɔkɔe ƒe nyɔnyrɔ̃ ɖeka me.” Ema la, ne miedi be miaŋlɔe daɖi la, ele
Korintotɔwo Gbãtɔ 12:13 me. “Eye to Gbɔgbɔ ɖeka me la wonyrɔ̃ mi
katã.” Eye Gbɔgbɔ lae nye Kristo ƒe Agbe. Ele teƒea? [Ƒuƒoƒea gblɔ
be, “Amen.”—Tala.] Kristo ƒe Agbe! Eye nuku ɖesiaɖe ƒe agbe la…
Esie, Eyae nye Nya Nuku ta, ehena Nuku la va Agbe me. Mise emea?

Ne nenem—ne nenem ƒe Agbe ma le Nukua me, eye Gbɔgbɔ Kɔkɔe ƒe
nyɔnyrɔ̃ sia va Edzi la, godogodo la ahe Agbe vɛ na Nuku ma.
94 Abe alesi megblɔ na mi, le Phoenix afii, eteƒe medidi o ene.
Menɔ nu ƒom na Nɔviŋutsu John Sharrit. Medo go yi afima, eye
wòtsɔ ati aɖe fiam, aŋutitie. E—edoa ŋuti ƒe tsetse ƒomevi geɖewo
fũ. Eye wòtsɔ ati aɖe fiam, kutsetse vovovo enyi alo asieke le edzi.
Eye megblɔ be, “Nɔviŋutsu Sharrit, ati ka ƒomevie nye ma?”

Egblɔ be, “Aŋutitie.”
Megblɔ be, “Nukaŋuti dɔŋuti le edzi, kple madarine, kple

agbugbɔŋuti, kple pãplemuse?”
Egblɔ be, “Aŋutiti wònye. Ɖe wodo wo ɖe eme.”
“Oo,” megblɔ be, “Eme kɔ nam. Azɔ, le ƒe si gbɔna la, atse

aŋutiwoe elabe-…”
95 “Oo, gbeɖe. Ati ɖesiaɖe atse etɔ etɔ. Alɔ ɖesiaɖe atse ye ŋutɔ ƒe
kutsetse.”
96 Mia dome ame geɖe siwo dea atikutsetsegble la minya numa,
le aŋuti balia me le afisia. Etsena etɔ etɔ. Ne ètsɔ dɔŋuti ƒe alɔ tsya
ɖe aŋutiti ŋu la, dɔŋutie wòatse, elabena aŋuti ƒe dzɔdzɔmee le esi.
Gake, mele ati gbãtɔa ƒe ku tse ge o.

Eye emae nye nusi míewɔ. Míedoe ɖe eme, míetsɔ kredowo, kple
nu bubuwo, eye míedo wo ɖe eme, le afii. Aleke Metodiste ate ŋu
atse nu bubu wu Metodistevi mahã? Aleke kɔmahatsɔŋkɔ ɖesiaɖe ko
ate ŋu atse nu bubu wu kɔmahatsɔŋkɔa ƒe vi mahã?
97 Gake ne gbeɖe kpɔ ati ma gato atia ŋutɔŋutɔ ƒe alɔdzɛ la, atse
aŋutiwo.

Ke azɔ ne Mawu wɔ nane kpɔ le Hamea me la, anye nu ŋutɔŋutɔ,
si gasɔ kple Nya la ake. Pɛpɛpɛ. Ele be wòanɔ nenema, elabena Agbe
la le Ati la me, eye Wòtsena Eƒe ku.
98 Azɔ, esi míkpɔe xoxo, azɔ, bena hame gã ma ɖiɖi gbɔna, to
agbenɔɣiawo me, hele eƒe ku tsem. Eye abe alesi ne atilɔwo lu xe
la, wolãna wo ɖa ene. Le Yohanes Kɔkɔe 15 me la, melã Weinti la ɖa
kpɔ gbeɖe, azɔ o. Eɖe alɔawo ɖa, helã wo ɖa, elabena womele kua
ɖeke tsem o. Eye—eye míe…
99 Yesu le kutsetse dim, na Eɖokui. Ele be Ye ŋutɔ Srɔã nadzi vi
siwo le abe Eya ŋutɔ ke ene.

Ekema, ne egbe vidzidzi la, Ŋugbetɔ ƒe viwo la, Nya la ƒe viwo
la, ekema ezu kɔmahatsɔŋkɔ ƒe vi. Ale, eƒe gbã lɔlɔã, yi na xexeame
kple na kɔmahatsɔŋkɔ la, numa gbɔ wògatrɔ yi. Eye mate ŋu adzi
Kristotɔ, vavã, akuakua si wogbugbɔ gadzi o, elabena naneke mele
afima si Adzii o.

100 Egale abe ne etsɔ dɔŋuti ƒe alɔ hetui ɖe ema me afima la,
dɔŋutie wòatse, ke mate ŋu atse aŋuti o, elabena eya menɔ afima
le gɔmedzedzea me o. Gake la ne woɖoe ɖi le gɔmedzedzea me la,
Mawu ƒe nunyaɖi, woɖoe ɖi hedzii la, ele godoo be wòatse aŋuti.
Mate ŋu atse nu bubua ɖeke o.
101 Nenema wòanye na Mawu gbagbe ƒe Hame la, ne gaƒoƒo la de.
Amesiame…Mina Mawu nadze nane gɔme ko, amesiame alé bɔlu la
adzoe. Mikpɔea? Nenema ko wònɔna ɖaa.

Menɔ nu xlẽm le blemanyawo me, kuɖe Martin Luther ŋuti, le
afisia eteƒe medidi o. Egblɔ be,“E…Mesese akpa be wòaxɔ ase be
Martin Luther te ŋu tsitre ɖe Katolikoha la ŋu hete ŋu do le eme o.
Gake,” ebe, “nu wɔnuku la enye be, ete ŋu kɔ ta dzi gbɔ wɔtsomi siwo
katã dze eƒe nyɔnyɔ̃ yome la ŋu, gake ganɔ te ɖe eƒe afiatsotso la dzi
mabimabi ɖe agae.” Mikpɔea? Nu ɖesiaɖe ko, amesɔsrɔw̃o kple nu
ɖesiaɖe, dze eyome.
102 Mikpɔ Aƒn. Semple McPherson, Aimee Semple McPherson ɖa,
amesi si ƒe gbedoxɔ nɔ afii. Nyɔnu mawunyagblɔlawo katã to woƒe
aʋala, helé Biblia tsɔ abe eya ene, ŋutilãme ƒe amesɔsrɔ̃ sɔŋ—sɔŋ ko!

Womate ŋu anye ŋutɔŋutɔa o. Nenemae hameawo hã mate ŋu
anyee o. Mina nane alo bubu nasu hamea ɖe si le dua me, ke hame
mamlɛawo mate ŋu ado dzi o. Woayi ɖaƒlee. Mikpɔea? Womeganye
ŋutɔŋutɔa ake o.

Mawu ƒe Nya nye gɔmedzetɔa. Nya la wònye, eye ele be Esia
natse ku ɖe Etɔ nu; ɖe Etɔ nu le Eƒe azãgbe la dzi, Fofo, Mawu la
tiae, heɖoe ɖi.
103 Azɔ aleke míegena ɖe Hame sia me? “To Gɔgbɔ ɖeka me wonyrɔ̃
mí katã ɖe Ŋutilã ɖeka, Kristo ƒe Ŋutilãme,” eyae nye Ŋugbetɔ la, Nya
la. “Wonyrɔ̃ mi ɖe eme afima kple Gbɔgbɔ Kɔkɔe.”
104 Azɔ mina míade dzesii be ɖee míele agbenɔɣi mamlɛa me loo,
míele eme o mahã. Azɔ míekpɔ bena, ne míetrɔ yi Mose I me, le
eƒe, oo, le eƒe ta 5 lia lɔƒo la, miagate ŋu ayi ɖe Luka me akpɔe, bena
Henox enye adrelia tso Noa dzi. Henox.

Afimae wòlé da ƒe nukua le. Elabena, ne Kain nye Abel ƒe vi la,
ekema enyiliae wòanye. Mikpɔea? Gake womegblɔ le afia ɖeke le
Biblia me be Kain nye Abel ƒe vi o…alo Kain—alo Kain nye Adam ƒe
vi o. Elabena, eya la, Biblia gblɔ be, “Etso vɔɖ̃itɔ la me.” Ke Adam
metso vɔɖ̃itɔ la me o. Mikpɔea? “Etso vɔɖ̃itɔ la me.”
105 Azɔ míekpɔ le afisia bena Henox nye adrelia tso Noa dzi, nusi
nye kpɔɖeŋu na hamea ƒe agbenɔɣiwo. Azɔ, ame adẽ susɔeawo katã,
siwo do ŋgɔ nɛ la, woku, gake wokɔ Henox yii. Wokɔ Henox dzoe,
adrelia la, si le fiafiam bena hamea ƒe agbenɔɣi adrelia mee Kɔkɔdzoe

la ava me le. Azɔ, ɖikekea ɖeke mele eŋu o, míele hamea ƒe agbenɔɣi
adrelia me. Mí katã míenyae.
106 Azɔ, hamea ƒe agbenɔɣi adrelia mee Kɔkɔdzoe adzɔ le. Adẽ
mamlɛwo katã ku. Gake Henox la wokɔe yii, elabena, “Womegakpɔe
o. Mawu kɔe.” Ke Henox, si wokɔ dzoe la, nye kpɔɖeŋu na mamlɛ
siwo katã ku va yi la. Ke woayɔ nu—nuwuwu ƒe Ŋugbetɔ la dzoe
le…Kɔkɔdzoe me, esi makpɔ ku o, woayɔe dzoe le hamea ƒe agbenɔɣi
adrelia me, nusi ŋuti míawo míele ɖase ɖim le kuɖe agbenɔɣi ma ŋu.
Oo, míatɔwo! Mina míaku eme azɔ, wòayi to nyuie. Mikpɔea?
107 Azɔ, le afisia, hã, hamea ƒe agbenɔɣi adreawo ƒe kpɔɖeŋu li, esi
ke, le Nyaɖeɖefia 10:7, bena Agbalẽa me nyaɣaɣla gã la dɔla adrelia
ƒe Gbedeasie laklo nu le edzi.
108 Azɔ, Gbedeasitsɔla aɖe li le dziƒo, ɣesiaɣi, eye gbedeasitsɔla
aɖe le anyigba dzi. Iŋlishgbe ƒe nyati mawudɔla gɔme enye
“gbedeasitsɔla.” Eye le dɔla adrelia ƒe Gbedeasi me, le esime wòle
eƒe gbeƒaɖeɖe ŋudɔ wɔm, eƒe subɔsubɔdɔ la, “ekema esime wòde asi
gbe ɖeɖe eƒe subɔsubɔdɔ la,” menye esime wòto dzi o.

Yesu, esime Wòdze egɔme la, Edze egɔme nɔ dɔ yɔm dɔnɔwo kple
fukpelawo. “Oo, Rabbi gã la! Enye Nyagblɔɖila.” Amesiame nɔ Edim
le eƒe hame la me.

Gake esime Wòbɔbɔ nɔ anyi gbeɖeka, hegblɔ be, “Nye kple Fofo
Nye míele Ɖeka la,” ema to vovo. Ema to vovo. “Eye ne mieɖu
Amegbetɔvi la ƒe ŋutilã, eye mieno Eƒe Ʋu o la, Agbe mele mia me o.”

“Nukaŋutie, Amelãɖulae!” Mikpɔea? Mikpɔea? Ema ya to vovo.
Meɖe egɔme o. Wokpɔ ɖeɖeɖego la xoxo, Mawu ƒe Nya la ƒe

kpeɖodzi na Eƒe agbenɔɣi la, wowɔe nu vavãe heɖo kpe edzi na wo
bena Enye Gbedeasitsɔla na agbenɔɣi ma. Eye mele Nɛ be wòaɖe
naneke me o.
109 Ɖewo nusrɔl̃a mawo mate ŋu aɖe Esia gɔme o. Gake woxɔ Edzi
se, ne wote ŋui alo womete ŋu ɖe Egɔme o hã. Wonɔ anyi kpoo hexɔ
Edzi se. Aleke woate ŋu anya be ɖe yewole Eƒe ŋutilã ɖu ge ahano
Eƒe Ʋua? Nukaŋutie, womete ŋu le ewɔ ge kura o. Gake woxɔ Edzi se,
elabena woɖo wo ɖi.Yesu gblɔ be Ye “tia wo hafi woɖo xexeame gɔme
anyi.” Mikpɔea? Woxɔ Edzi se. Woɖate ŋu ɖe Egɔme, alo womete ŋui
o la, wogaxɔ Edzi se kokoko.
110 Azɔ mile ŋku ɖe eŋu, azɔ, le hamea ƒe agbenɔɣi adrelia me, “Ne
dɔla adrelia de asi gbe ɖeɖe me la, ele be woana wòanya Mawu ƒe
nyaɣaɣlawo le ɣemaɣi tututu,” Nutrenuawo.

Ema la, nudzraɖola siwo…wònye ɣeyiɣi nɔ wo si. Luther menɔ
agbe didi fũ o, Wesley hã nenema ke. Agbenɔɣiawo menɔ anyi didi

kakaka o, nudzraɖola mawo. Woxɔ woƒe ŋkekea ƒe gbedeasi, ke
amewo lé hetsɔe wɔ ɖoɖowɔhae. Ke nuka wònye?
111 Mate ŋu aɖu dzɔdzɔmea dzi gbeɖe o. Dzɔdzɔmea le ɖase ɖim ɖaa.
Mawu wɔa dɔ le dziyiyi me kple dzɔdzɔmea. Ele be wòawɔe.

Sigbe ɣe. Ɣe dzena le ŋdi, enye vidzĩ sue si wodzi. Egbɔdzɔ,
dzoxɔxɔ megale eme fũ o. Ga ewo, edo go le titina suku. Ga wuieve
me, ele gegem ɖe agbea me. Ɣetrɔ ga etɔ̃ me, ede asi tsitsi me. Ga atɔ̃
me, ele kukum. Etsi hegagbɔdzɔ ake, hetrɔ yina ɖe yɔdo gbɔ. Emae
nye eƒe nuwuwua? Agafɔ̃ ake, ne ŋu ke ŋdi. Mikpɔea?
112 Mikpɔ atiwo ɖa, alesi wotona aŋgbawoe, kple ɖesiaɖe si wowɔna.
Azɔ míekpɔ bena, aŋgbawo hlẽna le ati dzi, atrɔ yi. Nuka? Agbe la
yina ɖe ati la ƒe ke me. Emae nye eƒe nuwuwua? Agatrɔ ava adame
si gbɔna, kple agbe yeye.
113 Azɔ mile ŋku ɖe hameawo ŋu, alesi wowɔ nu ɖeka ma ke le
Nudzadzraɖoɣi. Edona. Luku ma si ge dze anyigba me la kuna, le
viviti ƒe agbenɔɣi yometiti la te. Eyi ɖe anyigba me. Ele be wòaku.
Ame ɖesiaɖe, si nye gbɔgbɔme me la, ate ŋu akpɔ numa. Bena, dzaa
ɖe nuku la ku henyunyɔ̃ la, eya ɖeka tsia anyi. Ke ele be waòyi to
me, le viviti ƒe agbenɔɣi la me. Emlɔ afima, henyunyɔ.̃ Eye womie le
Luther hamea ƒe toɖeɖe eve me. Tso Lutheran hamea dzi la, egaɖe
to bubu geɖewo, Zwingli kple bubuawo. Tso ema dzi la etsi va gba
ahadza, esi nye John Wesley, dɔgbedede ƒe agbenɔɣi gã la. Egatrɔ
ɖiɖi. Tso ema me la beble ƒe agbenɔɣi ma ge ɖe eme, Pentekosteawo
ƒe agbenɔɣi ma. Luku ma, si…
114 Ɖe amea ɖe, le afisia, de lugble kpɔa? Mikpɔ lu ma la mile ŋku
ɖe eŋu. Ne miedo go yi afima la, miagblɔ be, “Lu le asinye.” Awɔ
na mi sigbe ɖe lu la le eme na mi le afima. Ke eme nàlé ŋku ɖe eŋu
nyuie nàkpɔ. Lu kuia ɖeke meɖo asiwò haɖe kura o. Tsroa ɖeɖe koe
le asiwò. Ɖe Yesu mexlɔ̃ nu mí nenema, le Mateo 24:22…-ene me oa?
“Le ŋkeke mamlɛa me la, bena, gbɔgbɔ eveawo woaɖi wonɔewo ale
gbegbe, be aflu lu tiatia la ŋutɔ gɔ̃ hã ne ele bɔbɔe.” Mikpɔea? Azɔ
mile ŋku ɖe eŋu. Enye etsɔla ko.
115 Azɔ, Agbe si do go to Luther me va la enye esi ke wɔ Wesley.
Agbe si do go tso Wesley me la enye esi wɔ Pentekoste. Agbe si do tso
Pentekoste me lae wɔ lu la. Gake wonye etsɔlawo. Mikpɔea? Agbea
ŋutɔŋutɔ to afima yi. Gbedeasi la le eme tsom, gake Eɖo ta yina ɖe
lu la me. Susu ma tae lu la do hekplɔ nu blibo la yi ɖe Kɔkɔdzoe
me, le tame afii. Ŋugbetɔ, Ŋutɔ la, do go tso agbenɔɣi ɖesiaɖe me.
Gake kɔmahatsɔŋkɔ ƒe luti la ku, eƒu heku. Ɖe miede dzesii, le ŋkeke
mamlɛ siawo me, alesi wòde asi yɔyrɔ me azɔa? Esi wònye lu ma to
tsitsi la, eyata e—etsro la dze tete ɖa le Eŋu.

116 Migatrɔ kpɔ lu sue ma me ne miele ŋku ɖe eŋu. Miklẽe ne wòake
ale, ne miakpɔ eme kpɔ ɖa. Miakpɔ lu ƒe miemie vi suea ɖe le eme
afima. Ele be natsɔ mikroskopi si ƒe ŋusẽ loloa nu ɖedzi zi-blaetɔ̃ atsɔ
kpɔ eme, hafi ate ŋu akpɔ lu ƒe miemie sue la le eme afima. Mikpɔea?

Ele keke eme ɖaa, gake la Edze miemie xoxo. Azɔ, ele be tsro ma
nanɔ afima, be wòatsyɔ̃ Edzi, anɛ mɔnukpɔkpɔ be Wòado. Gake ne
Ede asi tsitsi me eye Gbedeasi la to kakam la, ekema tsro la ahe ɖe
megbe le Eŋu. Eye Agbe la doa le tsro ma me, hegena ɖe lu la me
enumake. Ayi dzi! Nenemae agbenɔɣi ɖesiaɖe wɔna. Mate ŋu—mate
ŋu atsi tre ɖe dzɔdzɔmea ŋu o. Enye…Eyae nye Mawu ƒe dziyiyi, alesi
Wòwɔa nuwoe.
117 Ke azɔ eyae nye agbenɔɣi si me míele agbe le fifi laa, hamea ƒe
agbenɔɣi adrelia. Azɔ, ele be nua katã naɖe ɖe go le lu ƒe nuku la me
le nuwuwu, tɔtrɔ va bubu. Azɔ, ne mietsɔ Luka ta 17 lia kple kpukpui
30 lia la, Egblɔ bena, “Abe alesi wònɔ le Sodom ƒe ŋkekewo me la,
nenema ke wòaganɔ le Amegbetɔvi la ƒe vava, ne Amegbetɔvila de
asi Eɖokui ɖeɖe fia me.” Nukae nye aɖe fia? Ahe Eƒe ɖeɖefia vae le
nusi Wònye le egbe ŋkekea me ŋuti. Aɖe fia, amewo, Nya si woɖe ɖe
go na ŋkeke sia. Aɖe fia, amewo, to Gbɔgbɔ Kɔkɔe ƒe ɖeɖeɖego me si
wɔe be Yesu le agbe le mía dome. Eye, miɖo ŋku dzi, le afima la Enɔ
eɖokui teƒe le amegbetɔ me. Amegbetɔ aɖe! Egblɔ bena, “Abe alesi
wònɔ…” Azɔ, Ele Biblia ɖeka ma ke si xlẽm míele la xlẽm, Mose I.
Azɔ, míekpɔe de dzesi le Mose I ƒe ta ma me le afima, esime Yesu nɔ
nu ƒom kuɖe eŋu.
118 Míekpɔ le afima, bena, le emea, Eya trɔ megbe de agbadɔa, eye
Sara le agbadɔa me. Egblɔ be, Ebia biabia aɖe. Ke mexɔe se bena
nusi le dzɔdzɔ ge la ate ŋu adzɔ o. Egblɔ bena, “Azɔ, Abraham, mava
gbɔwò le agbe ƒe woaleawoɣi.” Mikpɔea? Ke Sara, le agbadɔ me, ko
nu. Egblɔ bena, “Nukaŋuti Sara konu, le agbadɔ me, gblɔ bena, ‘Aleke
nusiawo ate ŋu ava mee?’”
119 Yesu do ŋugbe. Ke Eyae nye Ema. Abraham Yɔe be, “Elohim,”
Ŋusẽkatãtɔ la. Eyae nye Ema. Azɔ, Biblia gblɔ daɖi bena agatrɔ va ake
le ŋkeke mamlɛawo me. Yesu gblɔ nenema. “Eye ne miekpɔ nusiawo
wode asi dzɔdzɔ me la,” miɖo ŋku dzi ko bena, ne nusiawo de asi
eme vava me nenema la, ekema, “minyae bena ɣeyiɣi la tu aƒe le
agboa nu.”
120 Mikpɔ xexeame ŋutɔ ɖa. Mikpɔ xexeame ɖa, Sodom, ne Sodom
aɖe nɔ anyi kpɔ la. Mikpɔ alesi amewo gblẽ le gbegblẽ me ale
gbegbe ɖa. Woƒe susuwo gblẽ. Womeganya nusi enye ɖokuilélé nyuie
gbɔlo hã o. Mikpɔ ame gbesewo ɖa…[Nyaƒoka la ɖi ƒuƒlu—Tala.]…
gbɔdɔdɔwo kple nusianu.

Ke mikpɔ míaƒe nyɔnuwo ɖa, aglãdzedze si le wo me. Mikpɔ
yakanuwɔwɔ, makɔmakɔnyenye tso ka le míaƒe nyɔnuwo dome ɖa.
Eye menye míaƒe…

Miagblɔ be, “Ema nye Methodistetɔwo.” Ema nye
Pentekostetɔwo, hã. Nu blibo lae.
121 Mikpɔ míaƒe ŋutsuwo ɖa. Ɖe Mawu ƒe Nya teƒe la, woku ɖe,
kɔmahatsɔŋkɔ ƒe kɔnyinyi sue aɖe ŋu. Woku ɖe eŋu, ke ɖe wòle be
woado go esime wokpɔ Mawu ɖe Eɖokui fia bliblotɔe. Nukatae, woƒe
ŋkuwo gbã. Womate ŋu Akpɔe o.Womate ŋu Akpɔe gbeɖe o.

Azɔ mile ŋku ɖe nusi le dzɔdzɔm le esia me le afisia ŋu, esime
míaɖe abla.

Mesusu be aƒenɔ ma le didim be míadzo. Mekpɔe woʋuʋu asi,
ɖeƒomevie sigbe ɖe wòle didim be míado go, eyata anyo wu be
míaɖe abla.
122 Ke azɔ mide dze sii be Henox, nye Hamea ƒe kpɔɖeŋu. Le afii
la eganye kpɔɖeŋu na hamea ƒe agbenɔɣi adrelia. Ɖe miate ŋu
abu numa ŋua? Hamea ƒe agbenɔɣi adrelia! Mide dzesii. “Le eƒe
gbeɖeɖe…”
123 Ame nenie xɔ edzi se be gbedeasitsɔla adree li na ha-…adreawo?
Oo, mí katã míexɔe se, nenye be míexɔ Biblia dzi se. Ne mímexɔ
Biblia dzi se o la, eme kɔ, mikpɔea, be mímaxɔ edzi ase o. Gake la,
wonɔ anyi nenema.
124 Azɔ míele agbe le hamea ƒe agbenɔɣi adrelia me. Eye ne Biblia
gblɔ bena, hamea ƒe agbenɔɣi adrelia sia, “Ne hamea ƒe agbenɔɣi
adrelia ƒe gbedeasitsɔla de asi gbe ɖeɖe eƒe Gbedeasi la, bena nu
siwo katã wotro, to agbenɔɣia me va yi la, woaɖe wo afiale ɣemaɣi
me.” Afii míele ekpɔm le, Amegbetɔvi la si va Eƒe dukɔa dome hele
nu wɔm nenema ke pɛpɛpɛ, tsɔ le kpe ɖom Eƒe Gbedeasia dzi abe
alesi Wògblɔ be Yeawɔ ene. Afii míele ekpɔm le, le agbenɔɣi mamlɛ
sia me fifia.
125 Eye ŋudzɔɣi adreawo, sigbe le ŋudzɔɣi adre, le vava ɖeka ŋu
ene. Meva le ŋudzɔɣi gbãtɔ, evelia, etɔl̃ia, enelia me o, ke boŋ le
ŋudzɔɣi adrelia me. Esie nye Henox, adrelia, si wokɔ yiie. Eye Noa,
esi nye kpɔɖeŋu na Yudatɔ siwo susɔ la, wòakɔe aflae. Azɔ, le Biblia
ŋɔli la, ele nu ƒom tso ŋudzɔɣiwo ŋu. Ke zãwo la womemã na wo ɖe
gaƒoƒowo me, le Biblia ŋɔli o.
126 Azɔ miɖo to nyuie. Elabena, mele abla ɖe ge azɔ, elabena wole
xɔ la xɔ ge. Gbeɖe. Womemã Biblia ɖe, alo—alo…
127 Womemãa zã ɖe gaƒoƒowo me, le Biblia ŋɔli o. Womãnɛ ɖe
ŋudzɔɣiwo me. Ŋudzɔɣi etɔẽ li. Azɔ, ŋudzɔɣi gbãtɔ dzea egɔme tso ga

asieke vaseɖe ga wuieve. Ŋudzɔɣi evelia dzea egɔme tso ga wuieve
vaseɖe ga etɔ.̃ Eye zã ƒe ŋudzɔɣi etɔl̃ia wobunɛ tso ga etɔ̃ va ɖo ga adẽ.
Azɔ ele etɔ,̃ etɔ̃ teƒe etɔ,̃ nusi wɔ asieke, numba madeblibo. Ekema
míegatrɔ va adre la gbɔ na Kɔkɔdzoe, si ava eme, mexɔe se be, le ga
adẽ tsɔ yi ɖe ga adre me…alo ga adẽ tsɔ yi ɖe ga asieke me, gbeɖeka
ŋdi. “Elabena Aƒetɔ ƒe kpẽkuku la aɖi.”

Le ŋdi keklẽ madoblukɔ ma si amesiwo ku le
Kristo me latsi tre,

Eye míakpɔ Eƒe tsitretsitsi ƒe ŋutikɔkɔe;
Ne Eƒe ametiatiawo ava ƒo ƒu ɖe woƒe aƒewo me le

dziŋgɔli godo,
Ne woayɔ ŋkɔ le afima, manɔ afima.

128 Nyagbe Kɔkɔdzoe la, womezãe le Biblia me, kura ŋutɔ hã o. Ɖeko
míetsɔ nyagbe ma daɖe afima. Biblia gblɔ be, “akɔe yi yame; woakɔ
mí yi yame.” Míexlẽe le Tesalonikatɔwo Evelia…Alo, Tesalonikatɔwo
Gbãtɔ me le afii, eyae nye ɖoɖo si me Kɔkɔdzoe gã sia si ava me le
ŋkeke mamlɛawo me la anɔ. Miɖo to esia le afii. Miadze egɔme le
kpukpui 13 lia dzi:

…Nyemele didim be mianɔ…numanyamanya me, nɔviwo, le
ame mawo siwo dɔ alɔ̃ la ŋuti o, bene mia gaxa nu, abe ame
bubu siwo mɔkpɔkpɔ meli na o la ene o.
Elabena ne miexɔnɛ sena be…Kristo ku eye wògafɔ̃ ɖe tsitre

la, nenema ke…amesiwo dɔ̃ alɔ̃ le Yesu me la Mawu akplɔ wo
ayi kpakplii.
Elabena míegblɔ esia na mi le Aƒetɔ la ƒe nyaa ɖe me, bena

mí amesiwo susɔ le agbe vaseɖe Aƒetɔ la ƒe vavagbe la míadze
ŋgɔ… (Nyagbe dze ŋgɔ ma gɔmee nye be “axe mɔ.”)…na
amesiwo ke dɔ alɔ̃ la o.
Elabena Aƒetɔ la ŋutɔ aɖi…

Azɔ miɖo to nyuie:
…Aƒetɔ la ŋutɔ aɖi tso dziƒo kple aʋafiagã ƒe gbeɖeɖe, kple

mawudɔla gãtɔ ƒe gbe, kple…Mawu ƒe kpẽkuku: eye amesiwo
ku le Kristome la woatsi tre gbã:…

129 Azɔ medi be miade dzesi nu gã sia si le eme vam le afisia azɔ.
Migada esia ƒu o. Mikpɔea? Mide dzesii. Nya la gblɔ le afisia, le
Tesalokatɔwo Evelia me, bena nu etɔẽ li. Mide dzesii. Tso kpukpui 13
lia yi 16 lia dzi, nu etɔ̃ eli siwo adzɔ hafi Aƒetɔ Ŋutɔ nadze. Kabakaba
azɔ, ale be míate ŋu akpa. Mikpɔea? Nu gbãtɔ si dzɔ…Mide dzesii:
gbeɖeɖe, gbe, kpẽkuku. Mina míaxlẽ Esia azɔ ne míakpɔ be ele teƒe
mahã. Mikpɔea?

Elabena Aƒetɔ la ŋutɔ (kpukpui 16lia) aɖi tso dziƒo kple
aʋafiagã ƒe gbeɖeɖe, eye kple mawudɔla gãtɔ ƒe gbe, kple…
Mawu ƒe kpẽkuku:…

130 Nu etɔẽ dzɔ: Gbe aɖe…Gbeɖeɖe aɖe, gbe aɖe, kpẽkuku aɖe,
esiawoe ladzɔ hafi Yesu nadze. Azɔ, gbeɖeɖe…Yesu le etɔãwo katã
wɔm esime Wòle—Wòle—Wòle—Wòle ɖiɖim.

Gbeɖeɖe, nukae nye gbeɖeɖea? Gbedeasi aɖe si do le yiyim, gbã,
Agbebolo Gbagbe si dzi Ŋugbetɔ la.
131 Azɔ, mɔ siwo Mawu tsɔ wɔa nue la le esi. Eye Metrɔna Eƒe ɖoɖo la
kpɔ gbeɖe o. Metrɔna Eƒe ɖo-…Mawu matrɔmatrɔ Wònye. Le Amos
3:7, Egblɔ bena Yemawɔ naneke le anyigba dzi o vaseɖe esi Yeɖee
fia Yeƒe dɔla nyagblɔɖilawo hafi. Ke kakaɖedzitɔe alesi Wòdo ŋugbe
ko la, Ele wɔ ge.
132 Azɔ, míeto hamea ƒe agbenɔɣiwo me va yi. Ke wodo ŋugbe ɖi
na mí le ŋkeke mamlɛawo me, le Maleaxi 4 ƒe nya nu, bena tɔtrɔva
ake anɔ anyi, nyagblɔɖila aɖe anɔ anyigba dzi. Ele teƒe. Mide dzesi
dzɔdzɔme si le esi, nusi wòaɖi la. Ɣesiaɣi la enɔna…

Mawu zã gbɔgbɔ ma zi gbɔ zi atɔ:̃ zi ɖeka le Eliya me; le
Elisa me; le Yohanes Amenyrɔl̃a me; yɔ Hamea do goe; kple Yudatɔ
siwo susɔ ɖi. Zi atɔ,̃ “grace,” J-e-s-u-s, f-a-i-t-h, [“Amenuveve,” Yesu,
xɔse, wonye ŋɔŋlɔdzesi atɔãtɔ̃ le Iŋlishgbe me—Gɔmeɖ.] ke enye
amenuveve ƒe xexlẽme. Mikpɔea? Esɔ gbe.
133 Azɔ, miɖo ŋku dzi, wodo Gbedeasi la ƒe ŋugbe. Eye le esime
hanunɔlawo ƒe hatsotso la xatsa nyaɣaɣla siawo katã ale gbegbe ta la,
ehiã nyagblɔɖila a—aɖe tso Mawu gbɔ tẽ be Wòaɖee afia. Ke numa
tututu ŋugbee Wòdo be yeawɔ. Mikpɔea?
134 Azɔ, miɖo ŋku dzi, “Aƒetɔ la ƒe Nya vaa nyagblɔɖila gbɔ,” menye
mawuŋunusrɔl̃a o. Nyagblɔɖila, eyae nye Mawu ƒe Nya ƒe keklẽ nala.
Mate ŋu agblɔ nyaa ɖeke o; mate ŋu agblɔ eya ŋutɔ ƒe susuwo o. Nusi
Mawu ɖefia la ko wòate ŋu agblɔ. Gɔ̃ ɖo keke nyagblɔɖila Bileam dzi
la esi wodoe kpɔ be wòadzrae, adzra eƒe dzena la, egblɔ bena, “Aleke
nyagblɔɖila aɖe ate ŋu agblɔ nya ɖe ne menye nusi Mawu tsɔ de eƒe
nu me o mahã?” Enye nane si Mawu wɔna, bena mate ŋu agblɔ nya
bubu aɖeke o. Ke nenemae wodzi wòe. Nenema ke màte ŋu…
135 Ne nàte ŋu agblɔ be, “Nye—Nye—Nyemate ŋu aʋu nye ŋkuwo
o,” le esime èle nu kpɔm. Mikpɔea? Mate ŋui o. Wò asi ate ŋu ade
egbɔ, ne nàte ŋui la. Mikpɔea? Mate ŋu anye avũ le esime enye
amegbetɔ o. Mikpɔea? Ɖeko wowɔ wò nenema.

Eye Mawu hã, ɣesiaɣi, le agbenɔɣiawo me, to Yesaya, Yeremia
kple wo katã dzi, Eliya, le agbenɔɣi siwo va yi la me. Ne nunɔlawo
ƒe hatsotso la nya tsaka nusianu ko la, Edɔna nyagblɔɖila ɖa, afɔe ɖe

tsitre tso afia ɖeke o. Menɔna woƒe nɔnɔmeawo ƒe ɖeke me o, eye
wògblɔna Eƒe Nya. Wòayɔe dzoe le kpea dzi, ke edzo, wonye ame
sesẽwo na Mawu ƒe Nyateƒe la. Eye ɣesiaɣi la mɔ ma dzi ko nate ŋu
anyae toe. Egblɔ be, “Ne amea ɖe le mia dome sinye gbɔgbɔme me
alo nyagblɔɖila la…”
136 Azɔ, nyagblɔɖilawo. Nane li si nye “nyagblɔɖi ƒe nunana” le
Hamea me; gake nyagblɔɖila la woɖoe ɖi eye woɖoe daɖi xoxo na
gaƒoƒo la. Mikpɔea? Ɛ,̃ amegã. Azɔ, ne nyagblɔɖi aɖe do go la, ele be
ame eve alo etɔ̃ nanɔ anyi adrɔẽ kpɔ ne enye loo menye nyateƒe o,
hafi hamea nate ŋu axɔe.
137 Gake amea ɖeke menɔa anyi ɖe nyagblɔɖila ŋu o, elabena enye—
enye Mawu ƒe Nya blibotɔe. Eyae nye Nya ma le eƒe ŋkekea me.
Miakpɔ Mawu ƒe keklẽ. Azɔ, Mawu do ŋugbe na mí be yeagadɔ
ema ɖa ake le ŋkeke mamlɛawo me, be wòahe Ŋugbetɔla do goe le
hanunɔlawo ƒe tɔtɔtɔtɔ me, to mɔ ɖeka si dzi woate ŋu awɔe toe.
138 Mate ŋu ava me gbeɖe o; hame la mate ŋu axɔ Kristo o. Mi,
Pentekostetɔwo, míete ŋu le Gbedeasi sia dro ge ayii le nɔnɔme si
me hamea le egbe la me o. Aleke míete ŋu le nuwuwuɣi la tsɔ ge le
nɔnɔme si me wole egbe la me, esime amesiame tsitre ɖe nɔvia ŋu,
kple nusianu keŋ, eye le nunɔlanyenye me? Oo, amenuveve! Tɔtɔtɔtɔ
ye. Edzo keŋkeŋ yi ɖe kɔmahatsɔŋkɔ me vɔ. Eye ga sia ga me la…
Mebia ŋutinyaŋlɔla aɖe be—be—be negblɔ nya si to vovo. Ɣesiaɣi si
gbedeasi aɖe do go yi le anyigba dzi, eye ne amewo wɔe ɖoɖowɔhae
la, ekuna le afima enumake. Ke Pentekoste wɔ numa ke si wo katã
wowɔ, Pentekoste si do go la.
139 Mi, Mawu ƒe Ƒuƒoƒeawo, esime mia tɔgbuiwo kple mia mamawo
do go tso ɖoɖowɔha mawo me le afima tsã ma, Du-hobli Takpekpegã
me, wodo ɣli kafu Mawu, eye woƒo nu tsitre ɖe numawo ŋuti. Ke
miawo mietrɔ, “abe avũ si trɔ yi eƒe xeɖeɖe gbɔ, kple ha si trɔ yi eƒe ba
me ene,” hegawɔ numa ke si woawo wɔ. Eye azɔ miezu hanunɔlawo
ale gbegbe, be mietu míaƒe dɔmetɔtrɔ ƒe dɔkawo keŋ. Ele be hamevi
gbalẽvi nanɔ ame si hafi ame nate ŋu aƒo ƒu kpli mi gɔ̃ hã, beblie.
140 Mi, Ɖekanyenye tɔwo, Mawu tsɔ gbedeasi ma tɔgbe na mi, ke le
esi miazɔ yi ŋgɔ, ahanɔ anyi le bɔbɔenyenye me ayi ŋgɔ teƒe la, ele
na mi bena miado le ka me aɖawɔ miaƒe hatsotso la ɖoɖowɔhae. Ke
afika mi katã mieva ɖo? Tɔkpo ɖeka me. Ele teƒe tututu.

Eye Mawu ƒe Gbɔgbɔ, ɖe zɔ dzo. “Nye Aƒetɔ lae Doe. Mawu Tsie,
zã kple keli. Be ɖewo naga…” Eɖo nusiawo ɖi be wòava me, eye ele
be Wòadɔ Esia ɖa godoo.
141 Nu gbãtɔ si va, esime Wòde asi ɖiɖi me tso Dziƒo la, gbeɖeɖe
aɖe va. Nukae wònye? Gbedeasi aɖee, be wòaƒo amewo nu ƒu.

Gbeɖeasi aɖe do go, gbã. Azɔ, enye akaɖi dzadzraɖo-ɣi, “Mifɔ ne
miadzra miaƒe akaɖiwo ɖo.” Ŋudzɔɣi kae nye ma? Adreliae, menye
adẽlia o. Adrelia, “Kpɔ ɖa, Ŋugbetɔsrɔ̃ la gbɔna. Mifɔ ne miadzra
miaƒe akaɖiwo ɖo.” Eye wowɔe. Ame aɖewo le wo dome kpɔ bena
Ami aɖeke mele akaɖi me na yewo o. Mikpɔea? Gake enye akaɖi
dzadzraɖo-ɣi.

Enye Maleaxi 4 ƒe game. Nusi Wòdo ŋu-…Enye Luka 17. Enye—
enye Yesa-…Nyagblɔɖinya mawo katã siwo Wòate ŋu ade ɖoɖo me
pɛpɛpɛ na ŋkeke sia, le Ŋɔŋlɔawo me la, míele ekpɔm wòle agbe le
afima tututu. Naneke meli…
142 Mikpɔ nusiwoe dzɔ ɖa, nɔvinye lɔlɔã ŋutsu, kple nyɔnu. Esime,
Mawu le Dziƒo nya be mate ŋu aku le nyagblɔkpe sia dzi fifi laa.
Ɖeko wòle be mia—miazɔ ƒoxlã vie. Ɖeko wònye…Nu gã wònye, ne
miekpɔ Mawu ɖi tso Dziƒo va, tsi tre ɖe ame hatsotsowo ƒe ŋku me,
hetsi tre ɖe afima, heɖe gbeƒã Eɖokui abe alesi Wòwɔnɛ ɖaa ene. Ke
ema nye Nyateƒe, eye Biblia sia le ʋuʋu. Mikpɔea? Esɔ gbe. Afii míele.
143 Ke kɔmahatsɔŋkɔwo ƒe nuɖoanyi la ku. Enu yi. Magafɔ ake gbeɖe
o. Woatɔ dzoe. Nenemae miewɔna kple tsro la le agble me. Misi ɖa le
egbɔ. Migeɖe Kristo me. Miganɔ gbɔgblɔm be, “Menye Metodistetɔ.
Menye Baptistetɔ. Menye Pentekostetɔ o.” Wò geɖe Kristo me.

Ne èle Kristo me la, Nyaa ɖeke meli si woŋlɔ ɖe eme Afii si maxɔ
Edzi ase o. Nyemetsɔ ɖeke le me na nusi ame tutɔ ɖesiaɖe gblɔ o. Eye
ekema Mawu ana be numa naɖe ɖe go. Elabena, wò la, esime Wòkɔ
Gbɔgbɔ la ɖe Nya la dzi la, nukae va me? Egasɔ kple alesi woakɔ tsi
ɖe nuku aɖe dzi ene. Anɔ agbe, eye Wòatse ku ɖe Etɔ nu.
144 Àgblɔ be, “Mexɔ nyɔnyrɔ̃ la, Gbɔgbɔ Kɔkɔea.” Menye ema gɔme
enye be èkpɔ ɖeɖe o, metsɔ egbɔ kura o.
145 Mikpɔ afii. Ame etɔƒ̃okplie mienye. Ye ènye. Le ɖevi sue sia me
le afii la luʋɔ li, esi kplɔe ɖo enye gbɔgbɔ, esi gakplɔe ɖo enye ŋutilã.
Azɔ, nyanyananu atɔẽ le asiwò le ŋutilã sia me, si doa ka kple wò
aƒe anyigbadzitɔ la. Woawo medoa ka kple mamlɛawo o. Gbɔgbɔ
ƒe nyanyananuwo atɔẽ le asiwò, le afisia: lɔlɔ̃ kple dzitsinya, kple
bubuawo, le me. Gake eme afisiae nye afisi èle agbe le. Nusi nènye la.
146 Ɖe Yesu megblɔ bena, “Tsi dzana na amedzɔdzɔewo kple ame
madzɔmadzɔwo siaa o mahã”? [Ƒuƒoƒea gblɔ be, “Amen.”—Tala.]
Mido mitsimitsi ɖe afisia, eye lu ɖe afimɛ, ne miakɔ tsi ɖe wodzi,
ne miado aɖu kple bubuawo nawo nenema, ɖe woa kple evea manɔ
agbe ɖe tsi ɖeka ŋu oa? [“Amen.”] Kakaɖedzitɔe. Enyo, nukae? Ɖeka
latsi azu mitsimitsi, elabena nusi katã wònye enye ema. Mitsimitsi
ado eƒe asiwo ɖe dzi ado ɣli abe lu hã ene pɛpɛpɛ.

147 Ɖe Biblia megblɔe bena, “Le ŋkeke mamlɛawo me la, aʋatso
Kristowo lava o mahã”? [Ƒuƒoƒea gblɔ be, “Amen.”—Tala.] Menye
“aʋatso Yesu,” azɔ o. “Aʋatso Kristowo,” amesiaminawo, amisiamina
alakpatɔwo na Nya la; kɔmahatsɔŋkɔ ƒe amesiaminawo, ke menye na
Nya la o.

Elabena, Nya la aɖi ɖase le Eɖokui ŋu. Mehiã nu bubu aɖeke o.
Aɖi ɖase le Eɖokui ŋu.

“Eye amesiamina alakpatɔwo le vava ge.” Miexɔ nye nyaƒoka si
kuɖe esia ŋu. Eye ame-…

Oo, ne mieyɔ wo dometɔ ɖeka, hegblɔ nɛ be, “Oo, wò ɖe, Yesu
aɖe nènyea?”

“Oo, kura koŋ o.” Womate ŋu alɔ̃ atsɔ ema o.
148 Gake neɖo edzi be “Oo, ŋutikɔkɔe! Amisisi le dzinye yaa!” Ke
amisisi la nye vavãtɔa. Miɖo ŋku dzi be, Kayafa xɔ Esia, eya hã,
hegblɔ nya ɖi. Nenema ke Bileam hã Xɔe, hegblɔ nya ɖi.

Ke ema meɖo naneke awɔ kple esia, si le eme o. Negbe ɖe eya nye
Mawu ƒe nuku, Eƒe alimenuku tso gɔmedzedzea me, si woɖoɖi, alo
evɔ nawò. Nyemetsɔ le me alesi gbegbe èdo ɣli, ƒonu kple aɖeyeyewo,
si du, do aƒa o. Esia meɖo naneke awɔ le eme o.

Mitsimitsi ate ŋu asɔ gbɔ abe mamlɛawo ke ene. Mekpɔ
trɔs̃ubɔlawo tsi tre kpɔ, hedo ɣli, eye woƒo nu kple aɖeyeyewo, he—
heno ʋu le ametakoloe me, eye wodo ɣli yɔ abosam. Mikpɔea? Eyata
me…Seselelãme mawo katã kple bubuawo la, ŋlɔwo be.

Ele be wò dzi nanɔ Nya sia me, eye ayae nye Kristo. Tsɔe de me
le afisia, eye nakpɔ Esiawo aɖe Eɖokui afia, tututu abe alesi Wokena
abe nuku bubu ɖesiaɖe ene, heɖea gbeƒã Eɖokui na agbenɔɣi si me
Wòle agbe le la.
149 Luther mate ŋu atsɔ nububua ɖeke vɛ o negbe ãgba suewo ko.
Bubu siawo ate ŋu atsɔ nububu siawo vɛ. Míele lu la ƒe agbenɔɣi
me azɔ.

Luthertɔ siwo nye Luthertɔ vavãwo la ele be woaɖe Luther vavã
ɖe go. Ele be pentekoste vavã naɖe pentekoste vavã ɖe go. Evɔ. Gake
míeto agbenɔɣi ma ŋuti, heyina vɔ.
150 Ɖe minya be, to Katoliko hamea, dzie, pentekosteawo dze
gɔmea? Ke ne Pentekoste hamea aganɔ anyi ƒe akpe eve la, eƒe
nɔnɔme abaɖa wu nusi Katoliko nye fifia. Esia le teƒe tututu. Mele
esia gblɔm na nɔvinyeŋutsuwo, nɔvinyenyɔnuwo, siwo melɔ.̃ Ke
Mawu nya esia. Gake miɖo ŋku dzi, xɔñyewo, mele go doge mi le
Ʋɔnudrɔgbe. Eye esia magadidi fũ o. Ele nam be maɖi ɖase le nusi
nye Nyateƒe la ŋuti.

151 Esime meyi ɖe takpekpeawo me kpli mi la, henɔ gbe dom ɖa ɖe
dɔnɔwo ta la, enyo ŋutɔ. Gake, esime meva kple Gbedeasi aɖe la! Ne
Gbedeasi aɖe do go la, wònye Gbedeasi vavãtɔ la…

Ne enye nyateƒe la, nukunu vavãtɔ siwo tso Mawu gbɔ la, eye
wòku ɖe ɖoɖowɔha ma me daɖi la, mienya be metso Mawu gbɔ o,
elabena woɖe gbeƒã nya ma xoxo.

Yesu nɔ yiyim henɔ dɔ yɔm dɔlélawo, bene woahe woƒe ŋkuwo,
ameawo, emegbe Eƒe Gbedeasi la. Ele teƒe.

Ele be wòakpɔ nane si Mawu le ɖeɖe ge adoe. Ɖeko wò…
Mawume dɔyɔyɔ, Eƒe nukunuwo nenema, ɖeko wohe amewo ƒe
ŋkuwo. Nu vevietɔ si le Nua ƒe tu me lae nye Gbedeasi la. Eyae nye
nusie, nusi do tso eme afiie. Ele didim be amewo ƒe dɔme natrɔ ɖe ye
gbɔ, ale be woate ŋu atɔ te aɖo to Ye, mikpɔea, elabena amea ɖewo
le wo dome afima si woɖo ɖi na Agbe.

Nuku, alo lu aɖewo, ge dze anyigba dzi, xeviwo fɔe mi. Eye
bubuwo ge dze ŋuwo me. Eye ɖewo nye, yi ɖe anyigba si wodzra ɖo
dzi, anyigba si wodzra ɖo doŋgɔ, eye wotse ku.
152 Azɔ, eyae nye nu gbãtɔ la, yenye kpẽɖiɖi. Nu gbãtɔ enye kpẽkuku
kple…alo gbe aɖe…Gbeɖeɖe; emegbe gbe aɖe; eye emegbe kpẽkuku.

Gbeɖeɖe: gbedeasi aɖe si le amewo dzram ɖo.
Nu evelia enye tsitretsitsi ƒe gbe: gbe ma ke, sinye, gbe sesĩe le

Yohanes Kɔkɔe 11:38-44 me, si yɔ Lazaro tso yɔdo me.
Ŋugbetɔ ƒe ƒuƒoƒo la; eye emegbe amekukuwo ƒe tsitretsitsi,

mikpɔea; be woahe wo yii kpakple Eyama. Azɔ mile ŋku ɖe nu etɔ̃
siwo va me la ŋu. Esi kplɔeɖo enye eka? Enye kpẽkuku. Gbe aɖe…
Gbeɖeɖe aɖe; gbe aɖe; kpẽkuku aɖe.
153 Azɔ, nu etɔl̃ia, enye kpẽkuku, esie, ɖaasi, le Kpẽkukuwo ƒe
Azã dzi la, le amewo yɔm na azãɖuɖu. Eye emae anye Ŋugbetɔ ƒe
Srɔɖ̃enuɖuɖu, Alẽvi la ƒe Srɔɖ̃enuɖuɖu kple Ŋugbetɔ la, le alili me.
Mikpɔea?
154 Nu gbãtɔ si do go yi la enye Eƒe Gbedeasi, si le Ŋugbetɔ la yɔm
ƒoƒu. Nusi kplɔe ɖo la enye Ŋugbetɔ si dɔ alɔ̃ la ƒe tsitretsitsi; ame—
amesiwo ku, xoxo le agbenɔɣi siwo va yi me la, wokɔ wo katã yi ɖe
du. Eye kpẽkuku, Azã le dziƒowo, le alili me. Nukaŋutie, eyae nye
nusiwo le eme vam, xɔñyewo.
155 Míeɖo afima tututu, hesɔ gbe azɔ. Nu ɖeka si kpɔtɔ koe nye be,
Hame si le go dom la, edze be wòanɔ Vi la ŋku me, be wòaɖi.

Nuŋẽtasiaɖam la le vava ge, le ɣeyiɣi kpuia ɖe megbe. Woatɔ dzo
lu la, lutiawo, ke woaƒo luku la nu ƒu ɖe Eƒe ava la me. Mikpɔea?
156 Mienye ŋkuagbãtɔwo o. Mienye—mienye nunyalawo.

Eye nenye be metsi tre ɖe afisia hegblɔ nenem nuwo ɖe
ameŋugbegblẽ ta ɖe? Mele Egblɔm elabena Agbe Ye, elabena akɔnta
li mana Mawu ɖe Egbɔgblɔ ŋu. Eye ele be Magblɔe. Eye nye Gbedeasi
la…Ɣeyiɣi si katã minya, va yi tsã le dɔyɔyɔ kple nu bubuwo me
nenema la ɖeko wònye be woatsɔ he amewo ƒe susu vɛ, esi menya
bena Gbedeasi la le vava ge. Ke eyae nye Esi. Eye nenem Nutrenu
Adreawo ʋu, nyaɣaɣla mawo, heɖe fia be nu mawoe nye nusiwo va
eme. Nyemenyae tsã o.
157 Ke amewo tsi tre ɖe afisia fifi laa, siwo nɔ tsitre ɖe gbɔnye
le afima tututu. Esime, mi katã miese meɖe gbeƒã mawunya ma:
Amegãwoe, Game Kae Nye Esi? Ŋdi ma, le afisi tututu Wògblɔ be Ava
me le, Mawudɔla adreawo nɔ tsitre ɖe afima le teƒe la tututu, tso
Dziƒo. Eye esi Wodzo yina yame, eye yali aɖe nɔ Wo kɔm yina afima
la, míawo míetɔ te, nɔ wo kpɔm gã esime Wodzo, dzɔdzɔmenunya ɖe
foto Esia, keke va yi to dukɔwo katã me, va ɖo Mexico.
158 Eye le afima la, esi menɔ ŋku lém ɖe eŋu, gbeɖeka, esime medze
gbeƒã ɖeɖe nenem Hamea ƒe Agbenɔɣi Adreawo, eye meyɔ Jack Moore,
sinye mawuŋunusrɔl̃a gãa ɖe, megblɔ nɛ be, “Jack, Amekae nye Ame
sia si le tsitre ɖe afima? ‘Amea ɖe li Si le tsitre ɖe afima ɖi Amegbetɔvi
la, si ƒe taɖa fu abe alẽfu ene.’” Megblɔ be, “Enɔ Ɖekakpui me, aleke
wɔ taɖa si fu abe alefũ la ate ŋu anɔ Esi?”
159 Eɖo ŋu be, “Nɔviŋutsu Branham, ema la Eƒe ŋutikɔkɔe ŋutilãe.”
Ema meƒo ga le menye o.

Gake esi meyi ɖe xɔ me hede asi gbe dodo ɖa me la, Ena menya
nusi wònye. Mikpɔea?
160 Meɖea gbeƒã kokoko be Eyae nye Mawunyenye, menye ame ko
o. Eyae nye Mawu si ɖe ɖe go le ŋutilã me: Mawu, Mawu ƒe, lɔlɔ̃ ƒe
nyenye; nyenye gãwo kekeake si ɖi va, ɖe Mawu ɖe go, le anyigba
dzi afii. Yesu enye Mawu ƒe lɔlɔ,̃ si mè ŋutilã si me Yehowa Ŋutɔ nɔ
agbe le. Eyae nye Mawunyenye ƒe agbɔsɔsɔ blibo la katã le ŋutilã
me. Nusi Mawu nye la, Eɖee ɖe go to ŋutilã ma me. Ele be ŋutilã
ma naku, ale be Wòate ŋu alé tsi na Ŋugbetɔ la kple Eƒe—kple Eƒe—
kple Eƒe Ʋu.
161 Ke miede dzesii, menye ɖeko wolé tsi na Ŋugbetɔ, hetsɔ kee o, ke
boŋ wotso afia Nɛ hã. Mikpɔea? Ɖe miedi nyagbe wotso afia nɛ kpɔa,
be miakpɔ eƒe gɔmeɖeɖea?

Azɔ, le kpɔɖeŋu me, ne Nɔviŋutsu Green se be menoa aha, menɔa
nugbegblẽwo wɔm, emegbe wova kpɔe be nyemewɔnɛ o, eye wòva,
gblɔ be, “Metsɔe ke wò, Nɔviŋutsu Branham.”

162 “Ètsɔe kema? Nyemewɔe kpɔ kura o. Ètsɔe le keyem ɖe nukata?”
Mikpɔea? Gake ne meɖi fɔ la, ekema woate ŋu atsɔe akem; ke hã
nyemele dzɔdzɔe o, elabena mewɔe.

Gake nyagbe wotso afia gɔme enye “sigbe ɖe mèwɔe kpɔ, kura
o.” Wotso afia nɛ! Eye ale Yesu Kristo ƒe Ʋu klɔ mía ŋuti nenema tso
nuvɔ̃ me, ale gbegbe be wotsɔe de Mawu ƒe nuŋlɔbe Gbalẽ la me. Eya
ɖeka hɔ̃ koe nye Amesi ate ŋu awɔe.
163 Míawo míate ŋui o. Míate ŋu atsɔ ake gake míate ŋu aŋlɔe be o.
Mate ŋu atsɔ ake wò, gake ɣesiaɣi la manɔ ŋku ɖom edzi be ewɔ nu
vɔɖ̃i siawo. Ekema, mèle dzɔdzɔe o; ɖe wotsɔ ke wò.

Gake, le Mawu ƒe ŋku me la, wotso afia na Ŋugbetɔ la. Mewɔe
kpɔ gbeɖe o, le ɖoƒe gbãtɔ. Amen. Esi wòle tsitre ɖe afima, ɖe Mawu
ƒe Vi dzadzɛ la; mewɔ nuvɔ̃ kpɔ o, le ɖoƒe gbãtɔ. Nukaŋutie? Woɖoe
ɖi. Wotre mɔ̃ ɖee le esia me. Ke azɔ esi Wòse Nyateƒea hedo go la, Ʋu
la klɔ Eŋu. Eye Wòle tsitre ɖe afima, dzadzɛ. Mikpɔea? Eya la, nuvɔã
ɖeke mele Eŋu, kura o.
164 Eyata, Gbedeasi la yɔ Ŋugbetɔ la ƒoƒu, mikpɔea, gbeɖeɖe la.

Ke kpẽkuku la…
Ɖeka ma Si ke, Eyama, kple gbe sesiẽ la, Edo ɣli kple gbeɖeɖe ma

kple gbe aɖe, hefɔ Lazaro. Edo ɣli kple gbe sesĩe bena, “Lazaro lée, do
go.” Mikpɔea? Ke gbe lae fɔ—fɔ Ŋugbetɔ si dɔ alɔ,̃ amesiwo dɔ kulɔ.̃
165 Eye kpẽkuku la, “kple kpẽkuku ƒe ɖiɖi.” Eye, esi wòva me la,
eyɔ ame. Ɣesiaɣi la, kpẽkukua ɖe li yɔna Israel na Kpẽkukuwo ƒe
Azã. Mikpɔea? Esie, ganye pentekoste ƒe Azã, Azã gãtɔa le ya me;
kple Kpekukuwo ƒe Azã. Ke, azɔ, kpẽkuku ɖea gbeƒã ame yɔyɔ ƒoƒu,
“Miva Azã la me.” Ke azɔ emae nye—nye Alẽvi la ƒe Srɔɖ̃enuɖuɖu
le alili me.

Azɔ mile ŋku ɖe eŋu: Ƒuƒoƒo ɖe du; eye Ŋugbetɔ la; Kpẽkukuwo
ƒe Azã la; Srɔɖ̃eɖe ƒe Srɔɖ̃enuɖuɖu la. Míekpɔe le kpɔɖeŋuwo me va
yi. Azɔ mile ŋku ɖe eŋu ɣeyiɣi ʋeea ɖe hafi míawu nu. Mide dzesii.
Míekpɔe le kpɔɖeŋuwo me.
166 Azɔ, ne miedi be miaxlẽ nu le Mateo 18:16 mea, Egblɔ be, “Nu
etɔẽ li ɖia ɖase,” mikpɔea, le Kɔkɔe…le Yohanes Gbãtɔ 5:7 me, kple
bubuawo. Etɔ̃ nye ɖaseɖiɖi kokoko. Ele teƒea? [Ƒuƒoƒea gblɔ be,
“Amen.”—Tala.] Enye ŋkuléleɖenuŋu, nane si le eteƒe. Ɖaseɖila etɔ̃
ɖia ɖase. “Le ɖaseɖila eve alo etɔ̃ nu, woaƒo nya sia nya ta le.”
167 Azɔ mide dzesii. Ɖaseɖila etɔ̃ le mía si. Etɔ̃ enye ɖasefo. Azɔ,
míekpɔ kɔkɔdzoe etɔ̃ xoxo le Nubabla Xoxoa me. Minya nenema?
Abe ɖaseɖiɖi ene. Azɔ mile ŋku ɖe eŋu. Henox enye ɖeka; Eliya enye
evelia; eye Yesu enye ɖeka kemɛa.

Yesu, esi wònye Titinakpe la, azɔ, Ele ɖase ɖim. Mikpɔea? Eyae
nye Titinakpe le Nubabla Xoxoa kple Yeyea dome, elabena ele be
Wòaku gbã eye emegbe wokɔe dzoe. Eku; gagbɔ agbe hezɔ kpli mí le
afisia; eye emegbe la wokɔe dzoe yi dzi. Elabena, Eyae nye Titinakpe
si bla nu eveawo ɖe du. Le Eƒe tsitretsitsi kple kɔkɔdzoe megbe la…
Mikpɔ ɖa. Esi Wòwɔ numa vɔ megbe, heɖo kpe edzi vɔ, le Nubabla
Xoxoa me afima. Mí katã míenya be wokɔ Henox yii. Míenya be wokɔ
Eliya yi dzi le yali aɖe me, tẽ ko, le Dzo tasiaɖam aɖe me. Ke Yesu ya
ku, woɖii, wògafɔ henɔ agbe le anyigba dzi afii, eye emegbe la wokɔe
yi dzi, Titinakpe la. Emae nye nu etɔ,̃ siwo le ɖase ɖim. Ele teƒea?
168 Azɔ, kɔkɔdzoe ɖeka li dzɔ va yi xoxo. Mienya nenema? Ema la,
mina míakpɔ be míate ŋu axlẽ mahã, netsɔ kaba. Mina miayi ɖe
Mateo me, ta 27 lia. Ke mina miayi ɖe kpukpui 45 lia lɔƒo le Mateo,
ta 27 lia me. Mina míakpɔ ɖa be ɖe míate ŋu ake ɖe eŋu kaba ŋutɔ
mahã, eye míakpɔ ne—ne míate ŋu atsɔ nu vi sue ɖe le esia me la,
akpe ɖe mía ŋu, netsɔ kaba. 27:45, mexɔe se be, ye meŋlɔe ɖe afisia.
Mina míaxlẽe.

Ke tso gaƒoƒo adẽlia dzi la zãdokeli do ɖe anyigba la katã dzi
vaseɖe gaƒoƒo asiekelia…
Eye le gaƒoƒo asiekelia dzi Yesu do ɣli kple gbe sesĩe, bena,

Eli, Eli, lama sabax-…? esi gɔmee nye,…nye Mawu, nukaŋuti
tae nègblẽm ɖi mahã?
Ke esi amesiwo le tsitre ɖe afima dometɔa ɖewo,…se esia la,

eye wogblɔ bena, Amesia yɔ…Eliya.
Eye enumake wo dometɔ ɖeka ƒu du, yiɖatsɔ ƒumekutsa, eye

wòkɔ aha tsitsi ɖe eme fũ, eye wòtsɔ ɖo ayeti nu, hekpe nɛ be
neno.
Ke ame mamlɛawo gblɔ bena,…ɖe asi le eŋu na ne míakpɔe

abe Eliya ava eye aɖee ene.
Eye Yesu, gado ɣli…kple gbe sesĩe, eye wòtsɔ eƒe…

“Gbe sesĩe.” Gbe sesĩe! Milé ŋku ɖe eŋu.
Esime Yesu, nɔ kukum la, edo ɣli kple gbe sesĩe, hetsɔ eƒe

gbɔgbɔ na.
Eye, kpɔɖa, mawuxɔtsovɔ la dze ɖe eve tso tagbɔ vaseɖe

egɔme; eye anyigba ʋuʋu, eye kpe gbadzawo wo;
Eye yɔdowo nu ʋu; eye amekɔkɔe geɖe siwo dɔ la lɔ…̃la ƒe

ŋutilãwo tsi tre,
Eye esi wodo go tso yɔdowo me le eƒe fɔfɔ megbe la, woyi ɖe

du kɔkɔe la me, eye woɖe wo ɖokui fia ame geɖewo.
169 Kɔkɔdzoe ɖeka dzɔ va yi.

Etɔ̃ dzɔ va yi le Nubabla Xoxoa me, na amesiwo dzra ɖo, siwo
gbɔ Aƒetɔ la ƒe Nya yi. Mikpɔea? Aƒetɔ ƒe Nya va Henox gbɔ. Aƒetɔ
ƒe Nya va Eliya, Eƒe nyagblɔɖila gbɔ. Mikpɔea? Aƒetɔ ƒe Nya lae nye
Yesu. Mikpɔea?
170 Milé ŋku ɖe eŋu le Nubabla Xoxoa me, Nubabla Xoxoa me ƒe
amekɔkɔe mawo azɔ, esime kɔkɔdzoe sia va me zi gbãtɔ. Mide dzesi
kpukpui 50. Eƒe gbe sesĩe la fɔ Nubabla Xoxoa me ƒe amekɔkɔewo
nenema ke tututu abe alesi gbe sesĩe la fɔ Yesu…fɔ Lazaro boŋ.
Mikpɔea? Gbe sesĩe la fɔe.

Ke evelia va eme le Tesalonikatɔwo Evelia me, ta 4 lia. Mina
míaxlẽ nu, míxlẽe. Fifila ko míexlẽe, minuti ʋea ɖewo va yi.
Mikpɔea?

…Nyemele didim be míanɔ…numanyamanya me, nɔviwo, le
amesiwo…dɔ alɔ,̃ bene miawo miagaxa nu o, abe…
Emae nye Tesalonikatɔwo Gbãtɔ 4:12 ɖo 18. Ema la, eyae

anye Kɔkɔdzoe evelia. Kɔkɔdzoe evelia la lanye Ŋugbetɔ la ƒe kɔkɔ
asi dzoe.
171 Nubabla Xoxoa me ƒe amekɔkɔewo wodzo yi ɖe Eƒe Ŋku me,
woɖe paradiso ɖa. Eye Nubabla Xoxoa ƒe amekɔkɔewo lia yi dzi, le
Eƒe gbe sesĩe la nu, esime Wòdo ɣli heɖe asi le gbɔgbɔ nu; elabena
(nukaŋutie?) Vɔsasa la, woƒe nuvɔw̃o ƒe avuléle la, si wolala kpɔ ʋuu,
henɔ xɔxɔm se be Alẽvi deblibo la gbɔna. Wotsɔ Vɔsasa na, Alẽvi la.
Eye esi Wòku heɖe asi le gbɔgbɔ ŋu na la, Edo ɣli kple gbe sesĩe, eye
Nubabla Xoxoa me ƒe amekɔkɔeawo fɔ.

Milé ŋku ɖe gbeɖeɖe la kple gbe la ŋu le afisia, numa ke le Eƒe
Vavagbe. Mikpɔea?

“Eɖe asi le gbɔgbɔ ŋu.” Eye esi Wòwɔe la, Vɔsa la zu blibo, eye
paradiso ɖi ƒuƒlu. Eye Nubabla Xoxoa me ƒe amekɔkɔewo gatrɔ va
anyigba dzi, heɖi tsa le anyigba dzi, eye woge ɖe eme Kpakplii, le
Eƒe kɔkɔdzoe me.
172 Dawid gblɔ, le afima be, “Miʋu, mi mavɔmavɔme gbowo; eye
mikɔ ta dzi.” “Eɖe aboyo aboyo la, hena nunanawo amewo,” eye
Nubabla Xoxoa me ƒe amekɔkɔewo yi ɖe eme Kpakplii.
173 Wogblɔ bena, “Amekae nye dzɔdzɔenyenye ƒe Fia laa?”
174 “Ŋutikɔkɔe ƒe Aƒetɔ lae, aʋa kalẽtɔ.” Aʋakɔ sesẽ, Woawoe kem,
le afɔ ɖem gbɔna. “Yesu ɖe aboyo aboyo la,” ke afii la Egbɔna, kple
Nubabla Xoxoa me ƒe amekɔkɔeawo. Eye woge ɖe agbo yeyewo me
le dziaƒo Afima, hegblɔ be, “Miʋu, mi mavɔmavɔme gbowo; eye mikɔ
ta dzi; ke mina Ŋutikɔkɔe Fia la nage ɖe eme.”

Gbea ɖe ɖi tso eme va, bena, “Amekae nye Ŋutikɔkɔe Fia laa?”

175 “Aƒetɔ kalẽtɔ le aʋa me.” Agboawo ʋu wo ɖokui. “EyeYesu,
Dziɖula, ɖe aboyo aboyo la,” nenem me siwo xɔ Edzi se, kple esiwo
gbɔ Nya la va. Le afima la, Nubabla Xoxoa me ƒe amekɔkɔeawo
mlɔ eme afima, henɔ lalam, “Eɖe aboyo aboyo la; helia yi Dzi,”
ekplɔ Nubabla Xoxoa me ƒe amekɔkɔeawo hege ɖe eme. Emae nye
Kɔkɔdzoe ɖeka, si va yi xoxo.
176 Kɔkɔdzoe si agava lae nye (Tesalonikatɔwo Evelia) na Hame la,
Ŋugbetɔ bene woatsi tre, bene woakɔe dzoe ayi Ŋutikɔkɔe me. “Mi
amesiwo kpɔtɔ le agbe la,” emae nye ŋutilã siwo susɔ ɖe anyigba dzi,
“mimadze ŋgɔ alo axe mɔ na amesiwo le alɔ̃ dɔm o. Elabena Mawu
ƒe kpẽkuku la aɖi gbã, eye amesiwo ku le Kristo me la woatsi tre.”
Mikpɔea? “Eye mí amesiwo susɔ le agbe la woahe mí le yame kpakple
wo ɖe du.”
177 Nyitsɔ, metɔ te ɖe dzogui aɖe dzi le mɔto. Eye me—menɔ tsitre
ɖe—menɔ tsitre ɖe dzogui aɖe dzi le mɔto henɔ Aʋake Ŋkeke ƒe
azɔlizɔzɔ kpɔm. Eye esi wònɔ edzi yim la, heto mɔ dzi va yina la,
nye kple vinye sue, Joseph mietɔ te ɖe afima. Wova le yiyim, gbãtɔ
la, enye aʋa gbãtɔa ƒe aʋatuwo wova yi, tu suetɔ xoxowo. Le esia
megbe la Sherman ƒe aʋatu gãwo va yi siwo wozã le aʋa yeyea me,
eye aprimtu gã siwo tua dzo tso nu me, nu—nuto ka le wo ŋu, kple
bubuawo.

Emawo megbe la, asrafowo va yi; vi—vi—vidada siwo xɔ Sika
Ɣletivi. Eye le esia megbe aʋatasiaɖam gãa ɖe kpakple…si dzi…
Enyo, tso afima gbɔna aʋatasiaɖam aɖe gbɔna, eye le eƒe ŋgɔgbe la
aɖaka aɖe li, “asrafo manyamanya tɔ.” Eye afima la a—asrafo aɖe
le tsitre ɖi, le aɖaka la ŋu dzɔm. Le go kemɛ dzi la anyigbasrafo aɖe
li, eye ƒudzisrafo aɖe le akpa kemɛa. Eye woklã nuŋɔŋlɔa ɖe ɖe eŋu.
Eye le eƒe akpa kemɛa la vidada Sika Ɣletivi tɔ nɔ anyi. Evia ŋutsuvi
ku. Ɖetugbui srɔt̃ɔa ɖe tsi tre ɖe afima, hetsɔ ta tsyɔ kplɔ̃ dzi, le avi
fam. Ɖekakpui sue aɖe do awu vuvu le eƒe axa dzi; eye aɖatsiwo le
tsiɔtsiɔm le mo nɛ. Fofoa ku.

Mesusu be, “Nublanui nya! Mele tsitre ɖe afisia, hele wo kpɔm,
asrafo xoxo, ʋeea ɖewo koe susɔ; nɔ azɔli zɔm le afima, wotsi
hekplibɔ, nenema, wodo woƒe asrafowuwo, gake wonɔ wo fiam
dzidzɔtɔe elabena wonye Amerikatɔwo.”

Mesusu be, “Oo, nye Mawu!”
178 Gbeɖeka, nuwowó aɖe atso Dziƒo ava, “Eye amesiwo ku le Kristo
me woatsi tre gbã.” Nubabla Xoxoa me ƒe amekɔkɔeawo le afima,
siwo le lalam, woaɖe gbe eye woado go tso afima gbã, eye woayi
tsitretsitsi me. Míaɖo ɖe flime tẽ, ayina alili me; ku ŋutilã xoxoe
sia atrɔ eye woaɖi Eya Ŋutɔ ƒe ŋutikɔkɔe ŋutilã. Azɔlizɔzɔ ka—ka

wòanye si aɖo ta dziƒo, ŋkeke siawo dometɔ ɖeka, le kɔkɔdzoe ɣeyiɣi
ma si le mía ŋgɔ la, oo, woatsɔ Yesu Kristo ƒe Ʋu anɔ fifiam le woƒe
akɔtawo adegbeƒotɔe, Mawu ƒe Gbedeasi le gaƒoƒo si me wonɔ agbe
le la. Gaƒoƒo mae míele mɔ kpɔm na, nɔviŋutsu.
179 Mikpɔ afii, le nuwuwu la azɔ. Tsitretsitsi evelia, wo katã…Gbãtɔ
nu va yi. Evelia tu aƒe, fifi laa, ele edzi ɖo ge fifia.
180 Azɔ, etɔl̃ia enye Nyaɖeɖefia 11:11 kple 12 ƒe ɖeseɖila eveawo.
Esie, esiawoe nye amesiwo trɔ va, kple Kristo ƒe Gbɔgbɔ, be woaɖi
ɖase na Yudatɔwo, abe alesi Yosef ɖi ɖase na nɔviawo ene. Ke miɖo
ŋku dzi, “Woƒe ŋutilã kukuawo tsi mɔ dzi, ŋkeke etɔ̃ kple afã. Emegbe
agbe gbɔgbɔ ge ɖe wo me, eye wokɔ wo dzoe, wokɔ wo yi Dziƒo.”

Emawoe nye miaƒe kɔkɔdzoe etɔãwo le Nubabla Yeyea me.
Kɔkɔdzoe etɔ̃ le Nubabla Xoxoa me; wo katã dzɔ va yi.

181 Azɔ míele klalo, hele kɔkɔdzoe la lalam, amekɔkɔeawo ƒe
Kɔkɔdzoe la. Woɖe gblɔ, eye nenema wòanɔ. Ne Mawu gblɔ nane la,
“Dziƒo kple anyigba katã nu ayi, gake Nya ma madaƒu akpɔ o.”
182 Esi Mawu gblɔ, le keke Mose I me afima, Egblɔ be, “Kekeli
nedo,” ke ate ŋu axɔ ƒe alafalafawo hafi kekeli aɖe do. Egblɔ, “Deti
nedzɔ. Logoti nedzɔ. Gbedzi nedzɔ. To nedzɔ. Nusia nedzɔ.” Eɖee
gblɔ, mikpɔea. Eye zi alesi wodo go tso Eƒe nu me, le Nya me la, ele
be wòaɖe ɖe go. Ele be wòava me. Esime…
183 Ke gbeɖeka, Eyɔ Eƒe dukɔ la do goe. Eye woƒo nu na ŋutsua ɖe
si ƒe ŋkɔ enye Mose, to Dzo Lilikpo me, Kekeli; Kɔkɔe, Dzo Kɔkɔe. Ke
Mose mete ŋu…Dukɔ la boŋ mete ŋu xɔ Mose dzi se o, eyata Wògblɔ
be, “Kplɔ wo va to sia gbɔ.”
184 Le ŋdi ma, Dzo xɔ to la katã dzi, kple dzikedzowo kple
dziɖegbewo nenema. Eye dukɔ la gblɔ be, “Mawu nagaƒo nu o. Mose
naƒo nu ko,” mikpɔea, “bene miagatsrɔ̃ o.”
185 Mawu gblɔ be, “Nyemagaƒo nu na wo nenema azɔ o, ke boŋ Mafɔ
nyagblɔɖila aɖe ɖe tsitre na wo. Eye Maƒo nu to edzi, eye nusi eya
gblɔ la ava me. Ekema, miɖo Toe, elabena Meli—Meli kplii.” Azɔ,
Eɖe nya ma gblɔ. Egblɔ bena ava eme.
186 Mikpɔ nyagblɔɖila sia ɖa, Yesaya, alesi wòtsi tre ɖe afima; ŋutsua
ɖe, ŋutsu nyanua ɖe, ŋutsua ɖe si ŋuti, hã, fia de bubue, elabena
Uziya gbɔ wònɔ. Fia ma, si nye ame kɔsu la, di kpɔ bena yeaxɔ
mawunyagblɔla ƒe teƒe, ɣeaɖeyi, eye wòge ɖe eme, wotsɔ anyi ƒoe.

Ke eyae nye nusi megblɔ na asitsalawo. Migadi gbeɖe be miaxɔ
mawunyagblɔla ƒe teƒe o. Gbeɖe, amegã. Minɔ afisi miele la tututu.
Mikpɔea? Miwɔ miaƒe dɔ, nusi Mawu da, gblɔ na mi be miawɔ. Ne

asibidɛ ènye la, mate ŋu anye to gbeɖe o. Nenye to ènye la, mate ŋu
azu ŋɔti gbeɖe o, ŋɔti alo ŋku o. Mikpɔea? Wò la nɔ wò tsitrenɔƒe.
187 Mise Gbedeasi ma, nyitsɔ, le radio dzi: Agbagbadzedze Be Woawɔ
Dɔ Aɖe Na Mawu. Dawid, fia si wosi ami na. Amewo katã nɔ ɣli dom
kple aƒa, “Ele teƒe.” Gake mebia gbe Mawu ƒe nyagblɔɖila o. Eye ame
ɖeka ku, eye nu bliboa katã gblẽ. Mègadi bena yeakpɔ eme na Mawu
o. Lala vaseɖe esi Mawu ƒe game nasu. Ɖe asi wòava le mɔ si dzi
Eya wɔa nu le la dzi. “Madze nu gã sia gɔme. Mawɔ esia.” Kpɔ nyuie,
nɔviŋutsu.
188 Azɔ, Dawid nya nu wu ema. Natan nɔ anyigba la dzi, le ŋkeke
ma me. Womebia gbee se, kura o. Mikpɔea? Ebia gbe alafawo kple
akpewo ƒe tatɔwo. Dukɔ la katã do ɣli, kple aƒa, eye woɖu ɣe. Ɖe eteƒe
be…Wowɔ mawusubɔsubɔ ƒe zɔɖeɖe ɖesiaɖe, gake hã menɔ Mawu
ƒe Nya ƒe fli kple ɖoɖo me o, eye wokpɔ gege.

Nu bubu ɖesiaɖe, si mele Mawu ƒe Nya ƒe fli me kple ɖoɖo me
o la, akpɔ gege. Negbe Mawu ƒe Nya koe anɔ tsitre tegbee. “Dziƒowo
kple anyigba nu ava yi, negbe Nye Nya la ko.”
189 Mide dzesi Yesaya, alesi ɖekakpui nyanu ma tsi tre ɖe afima.
Zi ɖeka kpoyi la, Gbɔgbɔ la dze edzi. Mete ŋu gblɔ nya si to vo o.
Nyagblɔɖila wònye. Egblɔ be, “Kpɔ ɖa, ɖetugbui lafɔ fũ.” “Wodzi Vi
aɖe na mí; wodzi Vi aɖe, wona Ŋutsuvi aɖe mí. Woayɔ Eƒe Ŋkɔ be
Adaŋudela, Ŋutifafa Fia, Mawu Ŋusẽtɔ, Fofo Mavɔ. Nuwuwu na…
Eƒe dziɖuɖu anɔ abɔta Nɛ. Nuwuwu na…Nuwuwu manɔ Eƒe fiaɖuɖu
ŋu o.” Aleke amema ate ŋu agblɔ nunyatɔe be ɖetugbui leaƒe afɔ
fu mahã?

Amesiame nɔ mɔ kpɔm nɛ. Woɖee gblɔ vɔ. Enye ALE AƑETƆ
GBLƆ ESI. Ele be wòava eme, elabena Mawu ƒe Nya wònye. Ɖeka
ma ke abe alesi wònɔ le Mose I me, le esime Wòdo nuku mawo ɖe
atsiaƒu gɔme, esime “nɔnɔme menɔ esi o, wònɔ ƒuƒlu; eye tsi yɔ goglo
me la dzi.” Mikpɔea? Ele be wòava eme. Ke gbeɖeka, le ƒe alafa enyi
megbe la, ɖetugbui leaƒe ƒe vidzidɔ fɔ Mawu ƒe Nuku la ƒe fu, Nuku
si wowɔ. Edzi Ŋutsuvi.
190 Ŋutsuvi ma tututue nɔ tsitre ɖe afima, gbeɖeka. Egblɔ bena,
“Lazaro leé, do go.” Eye ame si ku ŋkeke ene sɔŋ, hegblẽ, eƒe ŋɔtsi ŋẽ
dze eme, wòle ʋeʋẽm la, efɔ do go. Egblɔ bena:

Esia megawɔ mo yaa na mi o: elabena gaƒoƒo li gbɔna,
(Amen.) esime ame siwo katã le yɔdo me la woase Mawu
ƒe Vi laƒe gbe,
Eyata, woɖee gblɔ vɔ. Ele be woava eme nenema. Kɔkɔdzoe aɖe

le anyi nɔ ge. Oo, míatɔwo!

191 Meɖo ŋku be, le nye Gbedeasi mamlɛtɔa me le California, afisi
mesusu be nyemegale tɔtrɔ ge ayi akpɔ o la, esime megblɔ daɖi le be,
“Los Angeles ayi ɖe atsiaƒu te. ALE AƑETƆ GBLƆ ESI.” Ele yiyi ge.
Evɔ nɛ. Tsi kplɔe. Etɔ vɔ. Gaƒoƒo ka wòanye? Nyemenya ɣekaɣie o,
gake ele nyɔnyrɔ̃ ge. Enumake le esia megbe la, anyigbaʋuʋuwo de
asi ʋãʋã kple ŋeŋẽ me.
192 Miɖo ŋku dzi, ame geɖewo le mia dome nɔ tsitre ɖe afima,
agakpe ma, le gbemagbe si Mawudɔla ma va afima. Eye Kekeli ma
kple Dzo ge tso Dziƒo, ƒoxlã agakpea afisi mietɔ te ɖo le afima.
Agakpewo nɔ kãkam ɖa le toawo ŋu, henɔ gegem dze afima. Ewó zi
gbɔ zi etɔ,̃ sesĩe. Megblɔ be, “Ʋɔnudɔdrɔ̃ aƒo Ɣetoɖoƒe Ƒuta.” Ŋkeke
eve le esia megbe la, Alaska nyrɔ̃ kloe.
193 Miɖo ŋku dzi, bena Mawu ɖeka ma si gblɔ nya ma la, gblɔ hã be,
“Los Angeles li na tsɔtsrɔ.̃” Eye etɔ vɔ. Nyemenya ɣekaɣie o. Nyemate
ŋu agblɔe na mi o.
194 Nyemenya bena megblɔ nya ma o. Ke nɔviŋutsu sia le afii, mexɔ
se be eyae…O. Mosely hawo dometɔ ɖekae, mexɔ se nenema, eyae nɔ
anyi kplim le mɔdodoa dzi le afima. Nyemenya nusi wònye o vaseɖe
esi megatrɔ kpɔe. Megatrɔ kpɔ Ŋɔŋlɔa me.

Eye Yesu gblɔ be, “Kapernaum, Kapernaum, zi nenie…Wò si kɔ
ɖokuiwò ɖe dzi…” (boŋ) “…yiɖa tɔ Dziƒo, woate wò ɖe to vaseɖe
tsiẽƒe. Elabena ŋusẽdɔwɔwɔ siwo wowɔ le mewò la, ɖe wowɔ wo le
Sodom la, anye ne atsi anyi vaseɖe egbegbe.” Eye anɔ abe ƒe alafa
ɖeka kple blaatɔ̃ siwo va yi tso ema dzi la, (xoxo la Sodom, le anyigba
ƒe tu me) emegbe Kapernaum hã, le tsi gɔme, egbe.
195 Eye Mawu ƒe Gbɔgbɔ ɖeka ma si gblɔ nusiawo katã, hewɔ
nusiawo katã la, Eyae gblɔ le afima be, “Oo, du, Kapernaum, si
yɔ Mawudɔlawo ƒe ŋkɔ ɖe ɖokuiwò ŋu, Los Angeles, aleke gbegbe
wokɔ wò ɖe dzi yi ɖatɔ dziƒo! Satana ƒe ke kple zikpui ŋutɔŋutɔ,”
(Mikpɔea?) “ekɔ ɖokuiwò ɖe dzi.”
196 Mawunyagblɔlawo, ezu wo ɖiƒe. Amenyuiwo yina afima ɖakuna
abe alegeliwo ene. Afɔku kae nye ma!
197 “Wò si yɔ Mawudɔlawo ƒe ŋkɔ ɖe ɖokuiwò ŋu; ne ŋusẽdɔ siwo
wowɔ le Sodom, si wowɔ le mewò, anɔ tsitre vaseɖe egbegbe. Gake
wò ɣeyiɣi la ɖo.”

Milé ŋku ɖe anyi miakpɔ. Ne meɖo o la, menye aʋatso
nyagblɔɖila. Mikpɔea? Yee ma le afima. Ele afima.
198 Meɖo ŋku zã ma me dzi, hafi mava kpɔ numa, metre Ŋugbetɔ la
kpɔkpɔ do ŋgɔ. Menɔ tsitre ɖe afima eye mekpɔ aƒenɔ sue nyakpɔa
ɖe, si do awu nyuie, kple nuwo keŋ, si le azɔli zɔm to afisia. Amea
ɖe nɔ tsitre ɖe gbɔnye, le ŋutega la me. Eye mekpɔe. Wogblɔ be,



40 NYA SI WOGBLƆ LA

“Ŋugbetɔ la ƒe kpɔkpɔdoŋgɔ ye.” Mekpɔe Wòva yi. Woto akpa sia
gbɔna, eye wotrɔ.
199 Mekpɔe wogbɔna ɖe gbɔnye, ha—hamewo wonye gbɔna ɖe
gbɔnye tso akpa kemɛa. Asia hame esi gbɔna. Oo, ne miaƒo nu tso
ŋunyɔñu ŋua! Europa hamea esi gbɔna. Oo, míatɔwo! Eye mese rock-
and-roll gbɔna, eye wònye Aƒenɔ Amerika, hame la, ke medo awua
ɖeke kura o. Etsɔ pepa, sigbe nyadzɔdzɔgbalẽ, si le liti, lé ɖe eŋgɔgbe,
hele rock-and-roll ɣe ɖum; Aƒenɔ Amerika, hame la.
200 Metsi tre ɖe Eƒe Ŋku me afima. Mesusu be, “Oo Mawu, abe osɔfo
ene la, ne emae anye nyuitɔ wu si míete ŋu wɔ la? Oo! Oo!” Mienya
alesi nase le ɖokuiwò me. Emegbe la mesusu be, “Mawu, ɣlam. Ne
ɖeko mate ŋu adzo le afisia. Ne agbagba si katã míedze, ke emae nye
nusi katã míena la, ne emae wònye la?”
201 Eye esi nyɔnu mawo va yi, wo katã wonɔ tɔtrɔtome ƒomevi
ɖesiaɖe wɔm kple nuwo keŋ la, kpakple taɖa kpuiwo, kple nusisi ɖe
mowo. Eye esi wova yi nenema la, ɖe wole be wòanɔ aƒe na Kristo
hafi. Eye esi wòva yi nenema la, metrɔ kɔ ɖa, minyae, hetsɔ nusia
xe ŋgɔnye. Enye—enye ŋukpenanu, woƒe megbe. Ke woawoe ekem,
yina nenema. Eye metrɔ kɔ ɖa, be mafa avi, nenema.
202 Megblɔ be, “Nye—nyemate ŋu anɔ te ɖe enu le afima o. Eyama
tsitre ɖe afima, ke nye la esi menya, be menye Hamea ƒe osɔfo ɖekae
la, eye wònye emae nye nusi katã mewɔ na Eyama.” Megblɔ bena,
“Oo Mawu, nyemate ŋu akpɔe o. Na be maku. Na be ma—na be mabu
ɖa,” nenema.
203 Eye kasia esia do go yi vɔ ko la, ga sia ga me wo dometɔ bubu
agava, woado go ayi teƒea ɖe ɖaa, heɖagena. Eƒe gbeɖiɖi ko sem
manɔ alesi wòdzo yina.

Emegbe la mese nane ƒomevi abe Kristo Asrafowo, Miɖo Ta
Ŋgɔgbe. Meɖe ŋku, eye ɖetugbui kɔkɔewo ƒe hatsotso aɖe esi gbɔna
nenema pɛpɛpɛ wole, wo katã wodo awu nyuie, woƒe ɖawo didi hele
woƒe dzime kplɔm. Bɔkɔ, dzadzɛ, wole azɔli zɔm aleke, ɖe Nyanyuia
ƒe afɔ ɖeɖe nu. Enye Nya la. Ewɔ abe ɖe ɖeka tso dukɔ ɖesiaɖe me.
Menɔ ekpɔm esime wova le yiyim, eye mekpɔ wo wova yi. Le esime
woayi anyime la, woawo ɖo ta dzi.

Mede dzesi wo dometɔ ɖeka nɔ didim be, wo dome ame eve alo
etɔ̃ nɔ didim be, nɔ dodom le fli me. Medo ɣli be, “Midzɔ ɖe fli me!”
Eye ŋutega la dzo le dzinye. Eye metsi tre ɖe xɔa me, nɔ ɣli dom be,
“Midzɔ ɖe fli me!” Fli me, ema…
204 Mebia ɖokuinye be, ɖe wòate ŋu anye be evayi vɔa? Ɖe wòate ŋu
anye be woyɔ Ŋugbetɔa vɔa? Eyae nye nusi me tom míele egbea?

Ele be woamèe ahawɔe ɖe Kristo ƒe nɔnɔme nu, ke Kristo lae
nye Nya la. Nu ɖeka ma koe. Mikpɔea? Ele eme Afima, le Nya la
me. Enye ɖe-…Mikpɔea? Naneke meli woate ŋu atsɔ kpee o. Mate ŋu
anye nyɔnu a—aɖe si ƒe asi ɖeka anɔ abe ame tɔ ene, eye le eƒe akpa
kemɛa afɔ nanɔ esi abe avũ tɔ ene o. Ele be wòanye Aƒetɔ la ƒe Nya
pɛpɛpɛ, abe alesi Eyama nye Nya la ene. Ŋugbetɔ la nye Ŋugbetɔsrɔã
ƒe akpaa ɖe. Nyɔnu nye srɔãŋutsu ƒe akpa ɖe, elabena srɔãŋutsu la
me woɖee tsoe. Xawa nye Adam ƒe akpaa ɖe tso eƒe agbaƒuti me. Eye
nenema kee nye Ŋugbetɔ la hã, womeɖe tso kɔmahatsɔŋkɔ me o, ke
boŋ woɖee tso Mawu ƒe Nya na egbeŋkekea ƒe akɔ me.
205 Kɔkɔdzoe la!

Ne Aƒetɔ ƒe kpẽkuku aɖi, amesiwo ku le Kristo me
latsi tre,

Eye woakpɔ gome le Eƒe tsitretsitsi ƒe ŋutikɔkɔe
me;

Esime ametiatiawo ava ƒoƒu ɖe wo De le alili godo.
Ne woayɔ ŋkɔ le dzi afima, mina mí katã míadze agbagba be

míanɔ Afima, xɔñyewo. Mawu nayra mi.
206 Woɖee gblɔ. Ele be woava me. Ele eme va ge. Eye nu sue…
[Nyaƒoka la ɖi ƒuƒlu—Tala.]

Amewo, amea ɖeke medi be yeaku o. Amea ɖeke medi be—be
yeabu o. Mina magblɔ na mi. Nu ɖesiaɖe si miawɔ la…Nyemetsɔ le
eme na alesi gbegbe miedena sɔleme nyuie o, kple alesi gbegbe miɖi
anukware na hame la o. Eya nyo; nyemeɖo naneke tsitre ɖɛ eŋu o. Ele
be miade sɔleme. Miwɔ nenema. Miyi dzi mianɔ sɔleme dem. Gake,
ɖesiaɖe wóanye la, mitsɔ miaƒe kɔnyinyiwo ƒu gbe ko, ne miaɖe zɔ tẽ
age ɖe Kristo me. Elabena, kpẽ le ɖiɖi ge le ŋkeke siawo dometɔ ɖeka
dzi, eye lã la ƒe dzesi ava lili mi, ke mianya nusi wònye la o vaseɖe
esi gbada nayi. Ema le teƒe tututu.
207 Mawu nayra mi. Evem be melé mi ɖi. Ke miɖo ŋku dzi. Melé
wo daɖi ɖe afisia eteƒe didi akpa. Ele teƒe. Ke nudzɔdzɔ si miawɔ
nam la…Esi ke, nyemebia esia mi hafi o, nɔviŋutsu. Ema nye, nyee,
ema nye amewɔwɔ. Mitsɔe ne miaxe fe na amedzrodzeƒe sia ɖe—ɖe
game si gbɔ dzi la ta, elabena mexɔe. Nu ʋeea ɖewo koe gale asinye
le afisia. Egasusɔ axa enyi alo ewo nam kuɖe Kɔkɔdzoe ŋu le afima,
gake nye—nyemekpɔ ɣeyiɣi be matsɔe ana o. Mawu nayra mi.
208 Ɖe mielɔ̃ Aƒetɔ Yesu hã? [Ƒuƒoƒea gblɔ be, “Amen.”—Tala.] Mina
míanɔ tsitre dzaa ko, le ɖoɖoezizi me, le bubudede me, eye miɖo ŋku
nusi megblɔ la dzi. Miɖo ŋku dzi be, míele gaƒoƒo mamlɛawo me.

Dukɔ siawo le anyi dzem, Israël gatsi tre,
Dzesi sia Biblia gblɔ daɖi;
Trɔs̃ubɔlawo ƒe ŋkekewo le xexlẽ, ŋɔdzi lé wo;
“Mi siwo, ka hlẽ, mitrɔ gbɔ.”
Míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi, wò xɔxɔgbe la ɖo.

Minya nenema?
Aʋatso nyagblɔɖilawo, gbe Mawu ƒe Nyateƒe la,

Mienya be esia katã nye nyateƒe. Alo oa? [Nyaƒoka la ɖi
ƒuƒlu—Tala.]

Melɔ̃ Nɛ, Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvariati ŋu.

209 Ame nenie Lɔẽ vavã? Mikɔ asi yi dzi. Azɔ, medi tso mia gbɔ be,
esime miaganɔ esia dzim ake la, miana asi kple amea ɖe le axa wò.
Agblɔ be, “Mawu nayra wò, mɔzɔla.” Mɔzɔlawo míenye. Alo míenyee
oa? [Ƒuƒoƒea gblɔ be, “Amen.”—Tala.] Mɔzɔlawo kple amedzro.

Melɔ̃ Nɛ,
Nenemae, le kplɔ̃ la ƒe akpa kemɛ.

Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvariati ŋu.

210 Èdi be yeayi Kɔkɔdzoe mea? [Ƒuƒoƒea gblɔ be, “Amen.”—Tala.]
Ame nenie wodzro be yeayi Kɔkɔdzoe me? Gblɔ be, “Mawu, medi be
mayi, tso nye dzi katã me.”

Lé Mawu Ƒe Asi Ɖ’asi, minya ha la? Ènyaea, nɔvinyɔnu? Lé Mawu
Ƒe Asi Ɖ’asi. Nyemenya nusita o…Eka me wòle, na ema ya? Huh?

Lé Mawu ƒ’asi ɖ’asi!
Lé Mawu ƒ’asi ɖ’asi!
Ɖo ŋu ɖe Agbemavɔnuwo ŋu,
Lé Mawu ƒ’asi ɖ’asi!

Milɔ̃ emaa?

Ne mía mɔzɔzɔ la wu nu,
Ne èwɔ Mawu sesĩe,
Wò luʋɔ akpɔ Kɔkɔdzoe,
Yiɖe ŋutikɔkɔe keklẽ me!
Lé Mawu ƒ’asi ɖ’asi!
Lé Mawu ƒ’asi ɖ’asi!
Ɖo ŋu ɖe Agbemavɔnuwo ŋu,
Lé Mawu ƒ’asi ɖ’asi!

Medi be miabɔbɔ miaƒe tawo hena ɣeyiɣia ɖe azɔ.
Gabia ŋu xexeame nu dzodzro,
Siwo gblẽna kaba o,
Di Dziƒo kesinɔnuwo,
Siwo nu mayi kpɔ o!
Lé Mawu ƒ’asi ɖ’asi!
Lé Mawu ƒ’asi ɖ’asi!
Ɖo ŋu ɖe Agbemavɔnuwo ŋu,
Lé Mawu ƒ’asi ɖ’asi!

211 Esime miade miaƒe tawo to, eye nusia nanɔ miaƒe susu me, henya
be míele ta dem to ɖoɖe ʋuʋudedie gbɔ afisi woɖe mí tsoe, ale
gbeɖeka míagatrɔ yi la, esi ke ènya be luʋɔ aɖe le mewò afima si
ava ɖo nya ŋu na Mawu. Ke ne èle esem le ɖokuiwò me be yemesɔ
gbe na Kɔkɔdzoe ma o, nenye be Ava le zã sia me la, eye nèdi be
woaɖo ŋku ye dzi le gbedodoɖa me la, kɔ wò asi ɖe dzi ko. Teƒe mele
mía si be míawɔ yɔyɔ va vɔsamlekpui gbɔ o. Wò vɔsamlekpui la le
wò dzi me, alekekee hã. Kɔ wò asi ɖe dzi. Mawu nayra wò, wò, wò.
Míatɔwo!

“Ne èse le ɖokuiwò me be nyemesɔ gbe o, Nɔviŋutsu Branham.
Me—me, vavã la, me—me—medi be manye Kristotɔ. Medze agbagba
be manyee, gake nane gasusɔ kokoko. Me—menya be nye—nyemeɖo
afisi dze be manɔ o.”

“Ve nunye, Mawu. Mekɔ nye asi ɖe dzi. Kpɔ nublanui nam.”
Azɔ, asi blaeve alo blaetɔ̃ aɖewo le dzi, xoxo, le hatsotso sue sia

dome. Geɖewo gale dzi dem.
212 Mawu lɔlɔã, Ènya nusie le asi mawo ƒe megbe, le dziwo ƒe agunu
le afima. Mele gbe dom ɖa, Mawu lɔlɔã. Nu ɖeka koe kpɔ ŋkunye me,
eyae nye be, magblɔ Nyateƒea. Ke, Mawu lɔlɔã, ameawo le didim
be yewoakpɔ ɖeɖe. Wole edim, vavã. Wo—womele nane ƒomevi si
nye seselelãme aɖe dim o, nane si ŋu wotrɔ asi le, kɔmahatsɔŋkɔ ƒe
nuɖoanyia ɖe, kredoa ɖe, nuɖoanyia ɖe si wotsɔ kpe ɖe eŋu o. Wose
egɔme, Fofo, bena ehiã Mawu ƒe Nya dzadzɛ, tsimatɔe la. Nu bubu
ɖesiaɖe nu ayi, gɔ̃ hã dziƒowo kple anyigba, gake Eya nu mayi akpɔ

o. Eye ne míenye Nya ma la, anyigba nu ayi le mía te, gake míawo
ya nu mate ŋu ayi gbeɖe o, elabena míawoe nye Nya ma, Ŋugbetɔsrɔ̃
ƒe Ŋugbetɔ la.
213 Mele gbe dom ɖa ɖe wo dometɔ ɖesiaɖe ta, be Natsɔe na wo,
Fofo, eyae nye nye gbedodoɖa vevie. Ke meɖe kuku, Fofo, ɖe alesi
metsi dzi ale gbegbe fiẽ sia la ta, hetsi megbe ti kpo va dze afisia, he—
hele ƒoƒom tititi, le nya siwo tso helã kpokpokpo la gblɔm. Ɖe kple
ɖewoe la, Gbɔgbɔ Kɔkɔe gã la, tsã wo ƒoƒu le Wò Ŋutɔ ƒe Mawume
mɔnu dzi, eye natsɔe de amewo ƒe dzi me, tso nye dzi me ke la,
kpakple tamesusu kple taɖodzinu si le nye dzi me si meɖo ɖoɖe
Gbɔwò. Ɖe Mawɔe oa, Aƒetɔ? Eye ɖe amesi ate ŋu akpɔ ɖeɖe. Tee
ɖe Ŋuwò, Aƒetɔ. Ke na miasɔ gbe na kɔkɔdzoe ƒe gaƒoƒo ma si atu aƒe
kpuie. Elabena mebiae le Yesu ƒe Ŋkɔ me. Amen.

Mawu nayra mi.
Azɔ, takpekpegã la ƒe—ƒe zimenɔla. 

